
Útdráttur 

Í ritgerð þessari var ætlunin að kanna hvort að umdeildar stöðuveitingar innan 

stjórnsýslunnar hefðu áhrif á almenna ánægju með störf ráðherra. Þrettán umdeildar á 

stöðuveitingar á síðustu átta árum voru skoðaðar með það fyrir augum að mæla hvort að 

stöðuveitingin hefði neikvæð áhrif á almenna ánægju með störf þess ráðherra sem að 

skipaði í stöðuna, eða var á annan hátt tengdur stöðuveitingunni. Athugunin byggði á 

gögnum frá Capacent sem að mælir reglulega ánægju með störf ráðherra, en 

ánægjumælingar fyrir og eftir umdeilda stöðuveitingu voru skoðaðar og sú breyting sem 

átti sér stað á milli mælinga. Breytingin á milli ánægjumælinga var síðan skoðuð að teknu 

tilliti til meðalbreytingar á ánægju með hvoru tveggja í senn, alla ráðherra 

ríkisstjórnarinnar og samflokksráðherra viðkomandi. Einnig var tekið til greina hversu 

mikla athygli hver og ein stöðuveiting hlaut í fjölmiðlum og hvort að umfjöllun um hana 

hafi verið að einhverjum hluta gagnrýnin. Þó svo að ekki sé hægt að fullyrða um það 

miðað við fyrirliggjandi gögn, gefur athugunin vísbendingu um það að umdeildar 

stöðuveitingar af hálfu ráðherra hafi nokkuð neikvæð áhrif á almenna ánægju með hans 

störf.  

Inngangur 

Í þingkosningum kýs almenningur þá fulltrúa úr hópi frambjóðenda sem meirihluti telur 

hæfasta til þess að fara með löggjafarvald landsins næstu fjögur árin. Í þingræðisríkjum, 

líkt og á Íslandi, er síðan mynduð ríkisstjórn sem fer með framkvæmdavald landsins í  

umboði þingsins. Hér á landi hefur raunin yfirleitt verið sú að ríkisstjórn hefur setið í 

umboði meirihluta þingmanna, þar sem tveir eða fleiri flokkar sem samanlagt eiga 

meirihluta þingsæta hafa tekið höndum saman og myndað samsteypuríkisstjórn. 

Þeir einstaklingar, hvort sem þeir eru þingmenn eða utan þings, sem sitja sem 

ráðherrar í ríkisstjórn, eru þó einungis toppurinn á þeim valdapíramýda sem að 

framkvæmdavaldið er. Frá ráðherra og ráðuneyti hans og í gegnum þær fjölmörgu 

ríkisstofnanir sem heyra undir ráðuneytin afla tugir þúsunda einstaklinga sér 

lífsviðurværis á því að starfa á vegum hins opinbera. Með tilliti til þess hversu gríðarlega 

það hefur vaxið á síðasta árhundruðinu er ljóst að stór hluti þeirra sem eru á 

vinnumarkaðinum eru opinberir starfsmenn. 

Hinir opinberu starfsmenn fara með mismikil völd innan framkvæmdavaldsins 

og geta í krafti stöðu sinnar haft misjöfn áhrif á ákvarðanir og aðgerir hins opinbera. Þar 

sem opinberir starfsmenn eru ekki kosnir af almenningi, en starfa þó í hans þágu, hafa 

eðlilega skapast umræður og skiptar skoðanir um það með hvaða hætti þeir skuli vera 

ráðnir til starfa og því hærra í valdapíramýdanum sem starfsmaðurinn er staðsettur, því 

háværari er umræðan um að ráðning hans sé með réttmætum hætti. Í lögum um réttindi 

og skyldur starfsmanna ríkisins1 eru hugtökin starf og embætti aðgreind og gilda 

mismunandi reglur um ráðningu á starfsmanni ríkisins og embættismanni, en um 

embættismenn má segja að þeir séu allajafna valdameiri en almennir starfsmenn 

ríkisins. 

Þá vaknar upp sú spurning hver er réttmætur háttur við stöðuveitingar opinbera 

starfsmanna. Vísast er að skoðanir á því geta verið ærið misjafnar eins og á flestu sem 

við kemur stjórnmálum.  Hægt er að greina á milli þriggja meginhugmynda sem stuðst 

hefur verið við þegar að kemur að stöðuveitingum hjá opinberum starfsmönnum: 

Skrifræðislega líkanið, faglega líkanið og pólitíska líkanið.2 Í fræðilega hluta þessarar 

                                                                  

1 Lög um réttindi og skyldur starfsmanna ríkisins nr. 22/1996. 

2 Gunnar Helgi Kristinsson, „Pólitískar stöðuveitingar á Íslandi,” Stjórnmál og stjórnsýsla veftímarit, 1. tbl, 

2. árg. (2006): 8-9. 

ritgerðar verður meðal annars farið ofan í saumana á því hvað hvert og eitt líkan felur í 

sér og hvernig þær hugmyndir samræmast íslenskum lögum um opinbera starfsmenn. 

Á undanförnum árum hefur reglulega skotið upp kollinum í fjölmiðlum og í 

samfélagslegri umræðu fullyrðingar þess efnis að ýmsar embættisveitingar innan 

opinbera geirans hafi verið af pólitískum toga frekar en að faglega hafi verið að verki 

staðið eins og ætlast er til. Í rannsóknarhluta ritgerðarinnar verða nokkur mál sem 

skotið hafa upp kollinum í fjölmiðlum á síðustu árum þar sem að fagleiki 

embættisskipunar hefur verið dreginn í efa, skoðuð út frá því hvort að það hafi 

mælanleg áhrif á ánægju almennings með viðkomandi ráðherra.  

Uppbygging ritgerðarinnar er því með þeim hætti að eftir inngang þennan, 

verður hugtakið pólitísk ráðning skilgreint. Því næst verða líkönin þrjú sem taka til 

stöðuveitinga í opinbera geiranum kynnt. Eftir það verður farið stuttlega yfir sögu 

stöðuveitinga á Íslandi og síðan verða lögin sem taka til opinberra starfsmanna, einkum 

embættismanna og hvernig staðið er að skipun þeirra skoðuð. Því næst verður 

umræðukafli um hugsanleg áhrif pólitískra stöðuveitinga á vinsældir ráðherra sem 

leiðir síðan út í þau einstöku mál sem skoðuð verða með þetta í huga. Þegar því er lokið 

verða niðurstöður þær sem fást út úr þeirri athugun skoðaðar og þær vangaveltur sem 

niðurstöðurnar leiða af sér fundinn staður í lokaorðum ritgerðarinnar. 

1. Pólitískar stöðuveitingar 

1.1. Skilgreining fyrirgreiðslu 

Flestir sem svo kjósa beita kannski hugtakinu pólítísk stöðuveiting fyrir sér án mikillar 

umhugsunar um nákvæma merkingu hugtaksins. Pólitískar stöðuveitingar eru helst 

skoðaðar og rannsakaðar í nánum tengslum við enska orðið party patronage, en party 

vísar í aðkomu stjórnmálaflokka  á meðan orðið patronage er notað í neikvæðri 

merkingu þegar talað er um hjálp eða stuðning, sér í lagi formi atvinnu, sem veitt er fólki 

í skiptum fyrir stuðning þeirra.3 Party patronage er skilgreint sem hér segir í bókinni 

Party Patronage and Party Government in European Democracies í íslenskri þýðingu 

ritgerðarhöfundar: 

Fyrirgreiðsla (e. party patronage) svo skilin, er skilgreind sem afbrigði af ákveðnum 
skiptum á milli flokksins annars vegar og stuðningsmanns eða hóps af 
stuðningsmönnum hins vegar, þar sem að auðlindir ríkis, eða séraðgangur að þeim sem 
hafa umsjón með auðlindum ríkis, er gefinn í skiptum fyrir pólitískan stuðning innan 
hins víðara samfélags.4 

 

1.2. Fyrirgreiðsla tengd atkvæðasöfnun 

Eðli  fyrirgreiðslunnar getur tekið á sig misjafnar myndir og tilgangur hennar ekki alltaf 

sá sami. Eitt sjónarhornið sem að fræðimenn á sviði stjórnmálafræði hafa skoðað er 

fyrirgreiðsla sem miðar að því safna kosningafylgi fyrir frambjóðanda. Hugtakið 

clientelism hefur verið skoðað í því samhengi en í sinni einföldustu mynd má segja að 

það séu persónuleg skipti á verðmætum sem einkennast yfirleitt af ákveðinni skyldu á 

milli aðilanna, en einnig af misjöfnum völdum þeirra sem hlut eiga að máli.5 Í pólítísku 

samhengi er því um að ræða stjórnmálamann/flokk sem að lætur, í skiptum fyrir 

atkvæði í kosningum, einstakling eða afmarkaðan hóp í hendur einhver verðmæti, sem 

yfirleitt eru efnisleg. Í vestrænum stjórnmálum nútímans á þetta þó sjaldnan stað með 

beinum hætti, enda hægt að líta á það sem nokkurs konar mútur sem að eru ólöglegar. Í 

staðinn getur stjórnmálaflokkur boðið sérstökum hópum ákveðna fyrirgreiðslu í 

gegnum löggjöf til dæmis skattaafslætti eða einkarétt á framleiðslu ákveðinna gæða sem 

                                                                  

3 Macmillan English Dictionary for Advanced Learners, (Oxford: Macmillan Education, 2006), 1040.                
4 Petr Kopecký og Peter Mair, „Party Patronage as an Organizational Resource,” Party Patronage and Party 
Government in European Democracies, ritstj. Petr Kopecký og Peter Mair, (United Kingdom: Oxford 
University Press, 2012), 4. 
5 S. N. Eisenstadt og L. Roniger, Patrons, Clients and Friends: Interpersonal relations and the structure of 
trust in society, (United Kingdom: Cambridge Univercity Press, 1984), 48-9. 

verður til þess að hópurinn greiðir flokknum atkvæði sitt.6 Í slíkum samböndum eru þó 

tengsl þess sem veitir gæðin við þann sem þau þyggur ekki alltaf jafn sterk og 

afdráttarlaus. 

Af svipuðum meiði og clientelism er hugtakið brokerage en á þessu tvennu er þó 

ákveðinn stigsmunur. Dregið af enska orðinu broker sem á íslensku útleggst sem miðlari 

felur hugtakið í sér að aðkoma flokksins eða stjórnmálamannsins felur í sér milligöngu á 

verðmætum til einstaklinga eða hópa í samfélaginu í skiptum fyrir atkvæði, án þess þó 

að útdeila gæðunum með beinum hætti.7 Sá sem á eða stýrir útdeilingu gæðanna er 

yfirleitt ríkið eða stjórnsýslan og þeir sem þarfnast þeirra vanalega lítt efnað fólk í 

úthverfum eða á landsbyggðinni. Stjórnmálamaðurinn græðir á þeirri aðstöðu sinni að 

geta samið um gæði fyrir hönd þeirra sem að myndu annars vera útilokaðir frá þeim.8 

 

1.3. Fyrirgreiðsla tengd flokksskipulagi 

Hitt sjónarhorn fyrirgreiðslu sem fræðimenn hafa skoðað er hvernig fyrirgreiðslan 

getur treyst flokksskipulag og þannig stjórnmálaflokka og er það sjónarhorn sem að 

tengist betur efni ritgerðarinnar. Með því að geta útdeilt stöðum í opinbera geiranum í 

staðinn fyrir flokkshollustu stuðingsmanna flokksins þá geta flokksforingjar byggt og 

viðhaldið öflugum stjórnmálaflokkum.9 Hægt er að líta svo á að stjórnmálaflokkur séu 

samtök margra einstaklinga sem leitast eftir því að komast til áhrifa og hrinda 

hugsjónum sínum í framkvæmd samfélaginu til hagsbóta. Sá hluti flokksins sem starfar 

á þingi og hugsanlega í ríkisstjórn, er aðeins brot stóru myndarinnar. Þegar flokkurinn 

er kominn til valda er síðan rökrétt að þeir menn innan flokksins sem eru með völd taki 

síðan til við að skipa öðrum flokksmeðlimum í stöður í opinbera geiranum til þess að 

auka áhrif hans innan samfélagsins og þannig breiða út og virkja þær hugsjónir sem 

innan flokksins rúmast. 

                                                                  

6 James C. Scott, „Corruption, Machine Politics and Political Change,” The American Political Science 
Review, vol. 63, no. 4, (1969): 1147. 
7 Jeremy Boissevain, „Patrons as Brokers,” Sociologische Gids 16, (1969): 380. 
8 Petr Kopecký og Peter Mair, „Party Patronage as an Organizational Resource,” Party Patronage and Party 
Government in European Democracies, ritstj. Petr Kopecký og Peter Mair, (United Kingdom: Oxford 
University Press, 2012), 5.  
9 Ingrid van Biezen og Petr Kopecký, „The State and the Parties: Public Funding, Public Regulation and 
Rent-Seeking in Contemporary Democracies,” Party Politics, vol. 13, no. 2, (2007): 241. 

Önnur ástæða fyrir stöðuveitingu en sú að launa flokksmeðlimum hollustu sína 

og halda þannig úti öflugum stjórnmálaflokki getur verið sú að koma því þannig fyrir að 

þó svo að stjórnmálaflokkur missi kannski stöðu sína á þingi og/eða í ríkisstjórn þá 

standi þær stjórnmálaskoðanir sem flokkurinn aðhyllist eftir í stjórnkerfinu. Ef litið er 

til þess að kjörtímabil er einungis fjögur ár og pólitískar áherslur stjórnvalda breytast 

eftir því hver það er sem fer með völd, getur það verið hagur flokks sem er við völd á 

ákveðnum tíma að koma sínu fólki í stöður í opinbera geiranum, sérstaklega ef svo færi 

að næstu kosningar yrðu flokknum ekki hliðhollar. Svipaðar pólitískar áherslur þeirra 

sem að starfa í æðstu stöðum stjórnsýslunnar og þeirra sem fara með 

framkvæmdavaldið auðveldar auk þess samstarf, stefnumótun og framfylgd hennar 

innan opinbera geirans. 

 

1.4. Vísbendingar um pólitíska stöðuveitingu  

Þegar skoðaðar eru stöðuveitingar innan stjórnsýslunnar á Íslandi er mikilvægt að hafa í 

huga hver bakgrunnur þeirra sem veita stöðurnar er. Ráðherrar í ríkisstjórn, sem skipa 

embættismenn stjórnsýslunnar eru undantekningalítið meðlimir stjórnmálaflokka og 

hafa boðið sig fram til þings sem slíkir. Til þess að komast til áhrifa innan flokksins og 

verða líklegt ráðherraefni hafa flestir þurft að vinna að framgangi sínum innan flokksins 

í einhvern tíma og þar af leiðandi þurft að reiða sig á stuðning margra flokksfélaga 

sinna. Tengsl þeirra sem ráðnir eru til starfa af ráðherrum innan stjórnsýslunnar við 

stjórnmálaflokka geta því gefið vísbendingar um það hvort að um pólitíska ráðningu sé 

að ræða. 

 Þó að flokkatengsl sé hugsnalega helsta skýringin á umdeildanlegum 

stöðuveitingum innan stjórnsýslunnar þarf þó einnig að taka með í reikinginn 

persónuleg tengsl umsækjanda við þann sem hann skipar, eða samflokksmenn hans. Í 

jafn litlu og fjölskyldutengdu samfélagi og hér á landi, þar sem stór hluti 

háskólamenntaðs fólks hefur stundað nám sitt að einhverju eða öllu leyti við sama skóla 

og orðið samferða fjölda fólks, er ekki ólíklegt að ráðherra þekki misvel hluta þeirra sem 

sækja um sömu stöður eða embætti hjá ríkinu. Þó að það geti hreinlega reynst þrautinni 

þyngra fyrir ráðherra að veita einhverjum starf sem ekki er hægt að tengja við hann 

persónulega, eða í gegnum flokkinn, er samt sem áður mikilvægt að átta sig á tengslum 

sem kunna að vera fyrir hendi á milli ráðherra og umsækjenda þegar að litið er til 

pólitískra stöðuveitinga. 

 Í þessari ritgerð verður því bæði litið á það sem pólitíska stöðuveitingu  að sá 

sem stöðuna hlaut hafi hagnast á flokkstengslum og/eða persónulegum tengslum við 

þann sem veitti honum stöðuna eða að honum hafi verið veitt staðan af öðrum en fyrir 

tilstuðlan samflokksmanns eða persónulegra tengsla við einhvern sem er í aðstöðu til 

þess að hafa áhrif á þann sem veitir stöðuna. 

 

  



  

12 

 

2. Þrjú líkön stöðuveitinga 

Eins og tíðkast í lýðræðisríkjum eru þingkosningar haldnar með reglubundnu millibili á 

Íslandi, að minnsta kosti á fjögurra ára fresti og frá því leiðir að ríkisstjórnin þarf að 

sækja nýtt umboð frá löggjafarvaldinu að minnsta kosti þegar að kosningar eru 

afstaðnar og hugsanlega oftar, það er ef borin er upp vantrauststillaga á ríkisstjórnina á 

miðju kjörtímabili.  Ríkisstjórnin er höfuð framkvæmdavaldsins og í gegnum 

þingkosningar sækir hún lögmæti sitt frá almenningi. Ríkisstjórnin er þó einungis 

höfuðið á þeirri risastóru skepnu sem að framkvæmdavaldið er og á meðan hausinn á 

skeppnunni er endurskoðaður á fjögurra ára fresti og fæstir setji sig upp á móti því 

kerfi, þá geta skoðanir manna á því með hvaða hætti restin af henni ætti að taka til 

endurskoðunar og af hverjum verið misjafnar. Í grunninn má skipta meginhugmyndum 

um stöðuveitingar innan opinbera geirans upp í þrjú misjöfn líkön, þó innan þeirra 

finnist að sjálfsögðu misjafnar útfærslur. 

 

2.1. Skrifræði 

Verk og rannsóknir Max Weber um og yfir 20. aldamótin hafa haft mótandi áhrif á 

opinbera stjórnsýslu í Evrópu allt fram á þennan dag. Bók hans frá 1992, Economy and 

Society,  þar sem að Weber setti fram frægt skrifræðislíkan sitt, var til að mynda kosin 

bók aldarinnar af ISA (International Sociological Association), og annað verk hans varð 

númer fjögur á listanum.10  Weber leit á almennan vinnumarkað og opinbera geirann 

sem tvo aðskilda og lokaða vinnumarkaði. Fólk sem hæfi strax störf hjá hinu opinbera 

þegar það kæmi út á vinnumarkaðinn ætti að halda sig innan opinbera 

vinnumarkaðarins allan sinn starfsferil, þar sem sú sérstaka þekking á opinberri 

stjórnsýslu og gildismat opinbera geirans færi ekki saman við almennan  vinnumarkað 

þar sem að áherslan er fyrst og fremst alltaf á að skapa sem mestan gróða fyrir 

fyrirtækið. Á móti kemur að fólk innan opinbera geirans getur séð fram á mikið 

starfsöryggi, sanngjarnan starfsframa og eftirlaun. Sú félagsmótun sem á sér stað innan 

opinbera geirans, framavonir og starfsöryggi eiga að sjá til þess að ríkinu sé tryggð 

                                                                  

10 isa-sociology.org, International Sociological Association, „Books of the Century,” José I. Reguera, 
webmaster, http://www.isa-sociology.org/books/vt/bkv_000.htm (sótt 18. 04 2013). 

http://www.isa-sociology.org/books/vt/bkv_000.htm


  

13 

 

hollusta og hæfni starfsmanna sinna.11 Með æviráðningu starfsmanna er líka 

stjórnsýslan að nokkru leyti betur varin gegn örum stjórnarskiptum og miklum 

pólitískum öfgum í báðar áttir sem af kosningum og stjórnarskiptum geta hlotist.   

 

2.2. Faglega líkanið 

Í júni 1887 birtist grein eftir Woodrow Wilson, sem síðar varð forseti Bandaríkjanna 

sem bar nafnið The Study of Administration. Grein þessi átti eftir að hafa mikil áhrif á 

þróun stjórnsýslunnar í Bandaríkjunum næstu áratugina.12 Í stað þess að taka upp lokuð 

skrifræðiskerfi líkt og í Evrópu var stjórnsýslan þróuð meira með faglegar ráðningar 

almenns vinnumarkaðar til hliðsjónar. Í faglega líkaninu er meiri áhersla lögð á þá 

þekkingu sem einstaklingurinn hefur nú þegar yfir að ráða heldur en að kerfið búi yfir 

allri nauðsynlegri þekkingu og aðalatriðið sé að steypa starfsfólkinu í það ákveðna mót. 

Minni áhersla er lög á starfsaldur og reynslu innan opinbera geirans og fólk á í minni 

erfiðleikum með að auka frama sinn með því flytja sig á milli opinbera geirans og 

einkageirans í stað þess að vinna sig upp stjórnsýsluna með hækkandi starfsaldri.13 Þar 

sem flæði starfsmanna inn og út úr opinbera geiranum er þægilegt í faglega líkaninu er 

ekki ósennilegt að meiri velta sé á starfsfólki þegar að pólitískar áherslur breytast hjá 

framkvæmdavaldinu svo sem eftir stjórnarskipti. 

 

2.3. Pólitíska líkanið 

Þriðja líkan stöðuveitinga í opinbera geiranum gerir ráð fyrir að eðlilegt sé að starfsfólk 

sé valið á pólitískum forsendum.  Pólitískar stöðuveitingar eiga sér langa sögu í 

stjórnsýslunni og Andrew Jackson, fyrrum forsendi Bandaríkjanna, taldi 

fyrirgreiðslukerfi til að mynda lýðræðislegri aðferð við stöðuveitingu en stöðuveitingar 

byggðar á skyldmennaráðningum eða stéttarskiptingu.14 Tvö ólík sjónarhorn eru á 

hugmyndinni um pólitískar stöðuveitingar, annar er sá að opinber störf séu lögmætur 

                                                                  

11 Gunnar Helgi Kristinsson, „Pólitískar stöðuveitingar á Íslandi,” Stjórnmál og stjórnsýsla veftímarit, 1. tbl, 
2. árg. (2006): 8. 
12 Dwight Waldo, The Enterprise of Public Administration: A Summary View, (Novato, California: Chandler 
& Sharp, 1980), 67. 
13 Gunnar Helgi Kristinsson, „Pólitískar stöðuveitingar á Íslandi,” Stjórnmál og stjórnsýsla veftímarit, 1. tbl, 
2. árg. (2006): 8. 
14 Thomas R. Dye, Politics in America, Custom Version, 7. útg, (New Jersey: Prentice Hall, 2006), 451-2.  

hluti sigurlauna í stjórnmálum. Fræðileg rök fyrir þessu eru  fátækleg og aðalástæða 

þessarar afstöðu er þörf stjórnmálamanna til þess að útvega stuðningsmönnum sínum 

og annarra þeirra sem hönd hafa lagt á plóg á einhvern hátt við að koma 

stjórnmálamönnum til áhrifa. Annað sjónarhorn á þessu líkani er að sjálfstæði 

skrifræðisins sé ákveðinn skekkjuvaldur í lýðræðiskerfum og mannaráðningar á 

pólitískum grundvelli geti unnið gegn þeirri skekkju. Pólitískra hagsmuna er því gætt 

inn skrifræðisins. Á meðan fyrra sjónarhornið miðar einkum að því að styrkja 

flokkskipulagið í samfélaginu utan opinbera geirans miðar hinni seinni að því að styrkja 

flokkskipulagið innan hans.15 Bæði þessi sjónarhorn er að nokkru leyti hægt að tengja 

við tilvist fjöldaflokka (e. mass parties). Samkvæmt því skipulagi eru grunnstoðir 

stjórnmálanna vel skilgreindir og aðgreindir þjóðfélagshópar og aðild að þeim mótar 

sjónarmið einstaklingins á öllum sviðum lífsins. Stjórnmál snúast aðallega um 

samkeppni, átök og samvinnu þessara hópa og í gegnum vettvang stjórnmálaflokka taka 

meðlimir þeirra þátt í stjórnmálum og reyna á endanum að ná stjórn á ríkinu með því að 

koma sínum eigin fulltrúum í lykilstöður innan opinbera geirans.16 Til eru aðrar útgáfur 

af pólítíska líkaninu eins og kenningar um „fulltrúaskrifræði“ (e. representative 

bureaucracy) sem ganga ekki út á hagsmuni flokkana með jafn miklum hætti. Þar er litið 

svo á að mikilvægt sé að samsetning opinberra starfsmanna endurspegli semsetningu 

þjóðfélagsins, vegna þess að opinberi geirinn sé í eðli sínu pólitískur.17 

  

                                                                  

15 Gunnar Helgi Kristinsson, „Pólitískar stöðuveitingar á Íslandi,” Stjórnmál og stjórnsýsla veftímarit, 1. tbl, 
2. árg. (2006): 9. 
16 Richard S. Katz og Peter Mair, „Changing Models of Party Organization and Party Democracy, The 
Emergence of the Cartel Party,” Party Politics, vol. 1, no. 1, (1995): 6. 
17 Gunnar Helgi Kristinsson, „Pólitískar stöðuveitingar á Íslandi,” Stjórnmál og stjórnsýsla veftímarit, 1. tbl, 
2. árg. (2006): 9. 

3. Íslenska kerfið  

3.1  Þróun 

Á upphafsárum íslenskrar stjórnsýslu byggði hún á grunnhugmyndinni um 

skrifræðisstjórnsýslu. Þegar að framkvæmdavald færðist yfir til Íslands úr höndum 

Dana árið 1904 voru fyrirmyndir íslenska kerfisins danskar eins og í svo mörgu öðru er 

tengdist stjórnmálum. Ráðherrar sáu formlega um stöðuveitingar og embættismenn 

skrifræðiskerfisins nutu atvinnuöryggis og eftirlaunaréttar. Formlega séð var 

stjórnsýslan ekki lokaður vinnumarkaður en hún bar þó ótvíræðan keim af því, það varð 

til dæmis ekki skylda í lögum að auglýsa opinberar stöður fyrr en starfsmannalögin frá 

1954 tóku gildi.18 

Þegar Íslendingar fengu heimastjórn fór að myndast hefð fyrirgreiðslustjórnmála 

og ómálefnalegra stöðuveitinga  hjá hinu opinbera.19 Skrifræðiskrefið naut ekki almenns 

pólitísks stuðnings. Þar sem íslenska stjórnsýslan var undir stjórn dansks 

framkvæmdavalds til 1904 gætti nokkurrar tortryggni í garð embættismanna bæði af 

hálfu íslensku valdastéttarinnar og almennings. Til að brjóta á bak aftur valdastöðu 

embættismannastéttarinnar hófu þeir flokkar sem fóru með völdin hver á sínum tíma, 

sér í lagi Framsóknarflokkurinn eftir að hafa komist einn í ríkisstjórn 1927, að taka upp  

pólitískar stöðuveitingar og úthlutuðu störfum í opinbera geiranum til stuðningsmanna 

sinna. Staðan var því orðin sú uppúr fimmta áratugnum að í skjóli skrifræðiskerfisins 

sem formlega var til staðar hafði þróast mikið pólitískt stöðuveitingakerfi. Starfsmenn 

stjórnsýslunnar voru að stórum hluta ráðnir á pólitískum forsendum en nutu síðan í 

samræði við þau skrifræðislegu sjónarmið sem hér giltu  bæði til starfsöryggis og 

eftirlaunaréttinda.20 

Ósjálfstæð stjórnsýsla þjónaði hagsmunum stjórnmálaflokka landsins og 

ráðherrar lögðu undir sig stjórnsýsluna. Geta þeirra til að úthluta opinberum gæðum 

gerði það að verkum að flokksmenn og kjósendur nutu persónulegrar fyrirgreiðslu.21 Á 

sjöunda áratugnum fór hinsvegar að gæta vaxandi gagnrýni á kerfið samhliða aukinni 

gagnrýni á flokksræði og jókst þessi gagnrýni eftir því sem leið á öldina. Í kjölfar vaxandi 

                                                                  

18 Gunnar Helgi Kristinsson, „Pólitískar stöðuveitingar á Íslandi,” Stjórnmál og stjórnsýsla veftímarit, 1. tbl. 
2. árg. (2006): 11. 
19 Svanur Kristjánsson, „Brothætt lýðræði: valdsmenn í sókn,” Skírnir 186h (2012): 306. 
20 Gunnar Helgi Kristinsson, „Pólitískar stöðuveitingar á Íslandi,” Stjórnmál og stjórnsýsla veftímarit, 1. tbl. 
2. árg. (2006): 12. 
21 Svanur Kristjánsson, „Brothætt lýðræði: valdsmenn í sókn,” Skírnir 186h (2012): 308. 

óvinsælda fyrigreiðslu og minnkandi mikilvægi hennar fyrir flokkana á 9. og 10. 

áratugnum óx áhugi á faglegum sjónarmiðum við mannaráðningar innan 

stjórnsýslunnar.22 

 

3.2. Nútíminn 

Árið 1996 voru sett ný starfsmannalög, lög um réttindi og skyldur starfsmanna ríkisins. 

Þáverandi fjármálaráðherra, Friðrik Sophusson, mælti fyrir frumvarpinu og sagði m.a. 

að helstu markmið laganna væru fjórþætt: 

1. Að jafna réttarstöðu ríkisstarfsmanna og starfsmanna á almennum markaði. 
2. Að auka sjálfstæði en um leið ábyrgð forstöðumanna ríkisstofnana. 
3. Að gefa starfsfólki tækifæri til að vera umbunað eftir ábyrgð og hæfni í starfi. 
4. Að færa ýmis ákvæði laganna frá 1954 eins og um vinnutíma í nútímalegra horf.23 
 

Segja má að þessi markmið hafi öll gengið út á að færa opinberan rekstur frá 

skrifræðislíkaninu í átt til faglega líkansins. Réttarstaða starfsmanna í opinbera 

geiranum og á almennum markaði var jöfnuð, meðal annars á þann hátt að starfsmenn 

innan almennra launþega samtaka á borð við ASÍ væri sköpuð sömu réttindi og 

ríkisstarfsmanna í BSRB. Einnig væri réttarstaða starfsmanna ríkisins orðin gjörbreytt 

frá þeim tíma sem að lögin voru sett 1954 og þeir voru flestir búnir að fá samnings- og 

verkfallsrétt og flestir ráðnir með gagnkvæmum uppsagnarfresti. Því var eðlilegt að sá 

aukni réttur sem þeim var tryggður í lögum til þess að vega upp þessa gömlu 

réttarskerðingu yrði afnumin. Ábyrgð og sjálfstæði forstöðumanna ríkisstofnana var 

einnig aukin samkvæmt þessum markmiðum. Þeir fengu aukið svigrúm til að greiða 

starfsmönnum sínum viðbótarlaun tengdum hæfni og ábyrgð þó samkvæmt skýrum 

verklagsreglum. Á sama tíma og sjálfstæði forstöðumanna var aukið var gerð meiri krafa 

til þeirra um árangur í starfi og æviráðningar afnumdar, heldur skyldu forstöðumenn 

skipaðir til fimm ára í senn. Forstöðumenn skyldu auk þess taka ábyrgð á að þjónusta 

stofnunar sé viðunandi og innan marka laga.24 

 

                                                                  

22 Gunnar Helgi Kristinsson, „Pólitískar stöðuveitingar á Íslandi,” Stjórnmál og stjórnsýsla veftímarit, 1. tbl. 
2. árg. (2006): 12. 
23 Friðrik Sophusson, „Lög um réttindi og skyldur starfsmanna ríkisins,” 1. umræða. 1996. Vefútgáfa 
Alþingistíðinda, http://www.althingi.is/altext/120/03/r19135545.sgml   (sótt 25.03. 2013). 
24 Friðrik Sophusson, „Lög um réttindi og skyldur starfsmanna ríkisins,” 1. umræða. 1996. Vefútgáfa 
Alþingistíðinda, http://www.althingi.is/altext/120/03/r19135545.sgml   (sótt 25.03. 2013). 

http://www.althingi.is/altext/120/03/r19135545.sgml
http://www.althingi.is/altext/120/03/r19135545.sgml

3.3. Lög um embættismenn 

II. hluti laganna og u.þ.b. 2/5 greina þeirra fjallar eingöngu um embættismenn en þeir 

eru alla jafna í ábyrgðar- og valdameiri stöðu en almennir ríkisstarfsmenn, svo sem. 

forstöðumenn ríkisstofnanna, ráðuneytisstjórar, dómarar, lögreglustjórar og fleiri.  

Meðal þess sem fram kemur í lögunum og er að embættismenn skuli vera 

skipaðir ótímabundið til 5 ára í senn, nema annað sé tekið fram í lögum, eins og til 

dæmis gildir um hæstaréttardómara.  Ekki er tekið fram sérstaklega í þessum lögum 

hvaða stjórnvald skipar í einstök embætti eða hvort hann þurfi að leita álits annarra en 

slíkt getur verið tilgreint í lögum um embættin sjálf eða þær stofnanir sem þau vinna 

fyrir.  

Það stjórnvald sem skipar í embætti er heimilt að leysa embættismann 

tímabundið frá störfum ef grunur leikur á misbresti í starfi. Síðan skoðar þriggja manna 

nefnd, skipuð af ráðherra, hvort að honum skuli veitt full lausn frá embætti eða hvort 

hann fái að taka við embætti sínu aftur. Embættismanninum er þó heimilt að bera málið 

undir úrlausn dómstóla.  

Forstöðumaður hverrar stofnunar fær embættisbréf frá ráðherra þar sem 

tilgreind eru helstu markmið í rekstri og verkefni stofnunar. Það er síðan á ábyrgð 

forstöðumannsins að stofnunin sem hann stýrir starfi í samræmi við lög, 

stjórnvaldsfyrirmæli og erindisbréfið. Hann ber ábyrgð á að rekstur stofnunarinnar 

samræmist fjárlögum og fjármunir séu nýttir á árangursríkan hátt. Ef að stofnun fer 

fram úr fjárlagaheimildum, sinnir ekki verkefnum sem skyldi eða þjónusta hennar telst 

óviðunandi  getur ráðherra veitt forstöðumanni áminningu eða veitt honum lausn frá 

embætti ef vanrækslan í starfi er ítrekuð eða stórfelld. 

Með lögunum sem sett voru 1996 og rökum þeirra sem það gerðu er nokkuð ljóst 

að markmiðið var að færa lög um ríkisstarfsmenn frá skrifræðislíkaninu og í átt til 

faglega líkansins. Fallið var frá mörgum af einkennum skrifræðisins eins og til dæmis 

æviráðningum og réttindi starfsmanna voru straumlínulöguð svo að minni munur væri 

á milli almenna og opinbera vinnumarkaðarins. Í dag gera lög sumsé ráð fyrir því að 

faglega sé staðið að starfsmannahaldi í opinberri stjórnsýslu og að faglegar forsendur 

séu ráðandi við starfsmannaráðningar frekar heldur en skrifræðislegar eða pólitískar. 

Þó er ekki þar með sagt að ákveðnar ráðningar eða skipanir geti ekki samrýmst tveimur 

eða hugsanlega öllum líkönunum og það hefur augljóslega haft það í för með sér að 

ýmsir hafa dregið í efa að faglegar forsendur byggi alltaf að baki. 

4. Áhrif umdeildra stöðuveitinga á vinsældir ráðherra 

4.1. Hafa umdeildar stöðuveitingar áhrif á ráðherra? 

Samhliða öðrum þáttum sem urðu þess valdandi að löggjafarvaldið ákvað að hverfa frá 

skrifræðislíkanu og í átt til faglega líkansins í opinberri stjórnsýslu með lögunum 1996 

var sú staðreynd að sú fyrirgreiðsla sem að þróast hafði með skrifræðislíkaninu hér á 

landi fór að sæta vaxandi gagnrýni eftir því sem leið á öldina. Í grein sinni um pólitískar 

stöðuveitingar frá árinu 2006 ritar Gunnar Helgi Kristinsson meðal annars:  

Pólitískri fyrirgreiðslu við stöðuveitingar fylgir aukinn kostnaður fyrir 
stjórnmálamenn. Kostnaðurinn er ekki svo mikill að hann leiði til afsagnar 
stjórnmálamanna eða skaði feril þeirra varanlega. Engu að síður geta þeir haft af því 

talsverð óþægindi að réttlæta þær og athygli af því tagi er ekki jákvæð fyrir þá.25 

Ætlun mín er að athuga hvort að umdeildar embættisskipanir eða ráðningar af hálfu 

ráðherra hafi möguleg áhrif á almenna ánægju með ráðherrann. Þau tilfelli sem ég mun 

skoða hef ég fundið með því að slá inn valin stikkorð í vefleitarvélina www.google.is, en 

einnig með því að skoða kærur aftur til ársins 2006 á hendur ráðherrum á vef 

kærunefndar jafnréttismála, 

http://www.urskurdir.is/Felagsmala/KaerunefndJafnrettismala/. Til að skoða almenna 

ánægju með einstaka ráðherra mun ég notast við kannanir Þjóðarpúls Capacent Gallup 

en á undanförnum árum hefur Capacent mælt almenna ánægju með ráðherra tvisvar 

sinnum á ári.26  

 

4.2. Umdeildar stöðuveitingar  

Frá árinu 2006 hafa ráðherrar fimm sinnum verið kærðir til kærunefndar jafnréttismála 

fyrir embættisskipanir og ráðningar. Kærur þessar voru misjafnlega fyrirferðamiklar í 

fjölmiðlum og almennri umræðu eins og gengur og það getur augljóslega haft mikið um 

það að segja hvort að þær hafa haft teljandi áhrif á vinsældir ráðherrana. Í leitarvél 

Google sló ég fyrst inn „pólitísk ráðning“ og skoðaði fyrstu 50 síðurnar sem birtust. Þar 

komu upp fimm tilvik, önnur en þau kærumál sem fyrir láu,  þar sem að fagleiki 

embættisskipunnar var dreginn í efa. Því næst sló ég inn „pólitísk skipun“ á Google og 

við það bættust þrjú mál í hópinn. Síðast leitaði ég með orðinu „vinaráðning“ og fékk 

                                                                  

25 Gunnar Helgi Kristinsson, „Pólitískar stöðuveitingar á Íslandi,” Stjórnmál og stjórnsýsla veftímarit, 1. tbl. 
2. árg. (2006): 12.  
26 capacent.is, „Fréttir og fróðleikur,” Þjóðarpúlsinn, http://www.capacent.is/frettir-og-
frodleikur/thjodarpulsinn/thjodarpulsinn/2011/01/03/Nyr-Thjodarpuls-Gallup/ (30.03 2013) 

http://www.google.is/
http://www.urskurdir.is/Felagsmala/KaerunefndJafnrettismala/
http://www.capacent.is/frettir-og-frodleikur/thjodarpulsinn/thjodarpulsinn/2011/01/03/Nyr-Thjodarpuls-Gallup/
http://www.capacent.is/frettir-og-frodleikur/thjodarpulsinn/thjodarpulsinn/2011/01/03/Nyr-Thjodarpuls-Gallup/

ekki upp neina nýja niðurstöðu sem gat talist nothæf, við svo búið taldi ég að flestar þær 

umdeilanlegu ráðningar sem komið hafa upp í umræðunni á undanförnum árum og 

gætu því haft áhrif á vinsældar ráðherra væru komnir á blað.  

Eðli þessara tilvika var slíkt að annað hvort var um að ræða embættismenn 

skipaða beint af ráðherrum eða þá skipanir eða ráðningar af ráðuneytum eða 

ríkisstofnunum sem að voru í umræðunni sterklega tengdar við ákveðna ráðherra 

og/eða flokka og því er ekki ólíklegt að þó að ráðherrann hafi ekki komið að skipuninni 

gæti hún haft áhrif á almennar vinsældir hans. Annars vegar mun ég skoða 

ánægjubreytingar á störfum ráðherrans sérstaklega en hinsvegar að skoða þær í 

samhengi við ánægjubreytingar á öðrum ráðherrum ríkisstjórnarinnar og skoða þær í 

samhengi við ánægjubreytingar á ráðherrum sem tilheyra sama stjórnmálaflokki.  

Svo að von sé til þess að umdeilanleg stöðuveiting hafi mælanleg áhrif á ánægju 

með ráðherra verður almenningur að hafa orðið hennar var.  Það getur reynst erfitt og 

vandmeðfarið verk að mæla með sannfærandi hætti athyglina sem hvert og eitt mál 

hefur hlotið og hvers eðlis hún hefur verið. Í viðleitni til þess að reyna að henda reiður á 

og taka til greina þau áhrif sem að athygli hefur á hvert og eitt mál hef ég ákveðið að 

beita eftirfarandi aðferðafræði: Um mikla athygli á máli er að ræða þegar að lágmarki 

þrír fréttamiðlar hafa fjallað um skipunina með einhverjum hætti. Því verður talað um 

að mál hafi hlotið litla athygli ef þau ná ekki því marki.  

Einnig verður gerður greinarmunur á málum eftir því hvort umfjöllun um þau 

eru að einhverju leyti gagnrýnin á skipunina. Þá er átt við að athugasemdir séu gerðar 

við fagleika skipunarinnar og/eða fjallað um athugasemdir frá öðrum umsækjendum 

um stöðuna eða frá utanaðkomandi aðilum. Til þess að umfjöllun sé túlkuð sem 

gagnrýnin þarf að lágmarki að hafa komið fram ein frétt þess eðlis í fréttamiðlum. 

 

4.3. Takmarkanir rannsóknarinnar  

Áður en litið verður til þess hvaða lærdóm megi draga af athuguninni er nauðsynlegt að 

gera sér grein fyrir þeim takmörkunum sem hún er háð. Í fyrsta lagi er vert að taka það 

fram að athugun þar sem að jafn fá einstök mál eru til skoðunar er ekki hægt að líta á 

sem marktæka athugun sem hægt er að draga óaðyggjandi staðhæfingar út frá, hvort 

heldur sem um er að ræða staðhæfingu þess efnis að umdeildar embættisskipanir hafi 

áhrif á samfélagslega ánægju með ráðherra, eða staðhæfingu á þá leið að umdeildar 

embættisskipanir hafi ekki áhrif á samfélagslega ánægju með ráðherrann. Til þess að 

svo megi vera þurfa dæmin að vera töluvert fleiri.  

Að finna nógu mörg dæmi úr íslenskum stjórnmálum, að minnsta kosti á seinni 

árum, er töluverðum vandkvæðum bundið. Til þess að álykta að umdeildar 

embættisskipanir hafi eitthvað með ánægjumælingar ráðherra að gera þarf maður að 

vera í nokkurri vissu um það að embættisskipanirnar hafi vakið einhverja athygli út í 

samfélaginu og er það að sjálfsögðu mikið til tengt fjölmiðlaumfjöllun um hvert og eitt 

mál hversu vel almenningur er meðvitaður um hugsanlega ófaglegar skipanir innan 

embættiskerfisins. Að sjálfsögðu hafa þó samfélagsmiðlar ýmis konar og bloggsíður á 

undanförnum árum einnig gert það að verkum að umdeild mál er varða stjórnsýsluna 

eiga auðveldara með að koma upp á yfirborðið og fyrir sjónir almennings og gera máð 

ráð fyrir því að eftir því sem framlíða stundir og samskiptatækninni fleytir fram verði 

erfiðara fyrir stjórnmálamenn að  sleppa undan raternum þegar að umdeild mál bera að 

garði. 

Það sem gerir það einnig að verkum að færri mál en ella er hægt að skoða út frá 

ánægjumælingum ráðherra, er að embættisskipanir innan stjórnsýslunnar eru ekki 

sérlega margar á ári og auðvitað alls ekki allar þeirra umdeildar í samfélaginu. Einnig 

verður að líta til þess að þó svo að stöðuveitingar innan stjórnsýslunnar á Íslandi séu á 

stundum umdeildar er þar fjarri lagi að einungis sé um embættismenn að ræða sem 

skipaðir eru beint af ráðherra. Oft koma upp dæmi þess efnis að ráðing eða stöðuveiting 

innan stjórnsýslunnar er umdeild, en hún er ekki innt af hendi ákveðins ráðherra. Það er 

yfirleitt takmarkað við stöðuveitingar embættismanna sem að ráðherra skipa sjálfir í 

stöður innan stjórnsýlunnar, í meirihluta tilfella er um forstjóra ríkisstofnanna að ræða 

og vinsældir þeirra í samfélaginu eru ekki kannaðar með reglulegu millibili. Hitt er síðan 

annað að oft leikur grunur á að einhver sem fær stöðuveitingu hjá opinberri stofnun hafi 

grætt á flokkstengslum sínum hvort heldur við þá sem að fara með framkvæmdavaldið á 

þeim tíma eða þá sem að farið hafa með völdin áður og hafa kannski enn ítök inn í 

stjórnsýsluna og opinberar stofnanir. Flokksívilnanir er hinsvegar erfitt að tengja beint 

við einstaka ráðherra. Til að slíkt geti komið til með stöðuveitingu sem ekki er veitt 

beint af ráðherra þarf það að hafa verið nokkuð skýrt að fagleiki skipunarinnar sé 

dreginn í efa vegna vina- eða ættartengsla við ákveðna ráðherra og að spjótin beinist að 

honum frekar en flokknum í heild eða ríkisstofnuninni sjálfri. 

Þriðji þátturinn sem að dregur úr fjölda þeirra tilfella sem hægt er að skoða út frá 

ánægjumælingum með ráðherra er sá að til að hægt sé að mæla breytingu á ánægju með 

ráðherra þarf hann auðvitað að hafa verið mældur fyrir og eftir umdeilda stöðuveitingu. 

Þar sem að kjörtímabil er fjögur ár og alls ekki víst að ráðherra sitji því lengur en sem 

því nemur, auk þess sem að töluverð hreyfing hefur verið á ráðherrastólum og og þeim 

fækkað á undanförnum árum kemur það fyrir að sá ráðherra, sem umdeildur er vegna 

ákveðinnar stöðuveitingar, hefur verið nýr og því ekki verið til fyrri mælingar á ánægju 

með hann, eða þá að hann hefur látið af embætti áður en að mæling hefur átt sér stað 

eftir stöðuveitingu. Mælingar Capacent eru að jafnaði framkvæmdar 1-2var á ári og á 

þeim tíma geta ýmsar breytingar hafa átt sér stað á ráðherraskipan. 

Hvað notagildi ánægjumælinganna sjálfra varðar þá verður að sjálfsögðu að hafa 

í huga að umdeildar embættisskipanir eru einungis einn af þeim þáttum sem haft geta 

áhrif á ánægju með ráðherra. Margir aðrir hlutir geta haft áhrif á þær mælingar sem og 

almenn ánægja með samstarfsflokk ráðherra og ríkisstjórnina í heild. Því er full djarft að 

ætla að alhæfa um áhrif embættisskipunar á ánægju með ráðherra þó að það geti gefið 

ákveðnar vísbendingar þar um.  Einnig þarf að taka með í reikninginn að á því tímabili 

sem skoðað er á milli tveggja mælinga, getur fleiri en ein umdeild stöðuveiting af hendi 

ráðherra átt sér stað. 

Til þess að lágmarka þá skekkju sem verður hugsanlega vegna heildar 

ánægjubreytinga með störf ríkisstjórnar eða ríkisstjórnarflokks er ánægjubreytingin 

einnig skoðuð með tilliti til meðalbreytinga á ánægju allra ráðherra ríkisstjórnarinnar, 

sem og þess flokks sem ráðherrann tilheyrir. Þó skal hafa í huga að auk 

embættisveitingarinnar sem er í skoðun hverju sinni getur verið að aðrir ráðherrar hafi 

á sama tímabili einnig innt af hendi umdeildar embættisskipanir sem að haft getur þær 

afleiðingar að meðal ánægjubreyting skekkist vegna þess. Áður en lengra er haldið er 

gott að hafa þessa punkta til hliðsjónar. 

5.  Nokkrar umdeildar stöðuveitingar frá árunum 2004-2012 

 

5.1. Arnar Þór Másson skipaður skrifstofustjóri Forsætisráðuneytisins, júní 2010 

Í júní 2010 var Arnar Þór Másson skipaður skrifstofustjóri Forsætisráðuneytisins til 

fimm ára.27 Í október sama ár kærði einn þeirra umsækjenda sem sótti um starfið 

skipunina til kærunefndar jafnréttisnefndar og taldi að forsætisráðherra hefði brotið 

jafnréttislög með skipuninni. Það var síðan í mars 2011 sem að kærunefndin skilaði af 

sér greinagerð, þar sem hún komst að þeirri niðurstöðu að forsætisráðherra hefði brotið 

jafnréttislög við skipunina, með því að skipa ekki að minnsta kosti jafn hæfa konu í 

starfið á sama tíma og skrifstofustjórar í Stjórnarráðinu voru í miklum meirihluta 

karlmenn.28 

Málið fékk ekki mikla umfjöllun í fjölmiðlum  á þeim tíma sem kæran var lögð 

fram, en komst auðvitað töluvert í umræðuna þegar að úrskurður kærunefndarinnar var 

gerður opinber.29 Eftir að kærunefndin opinberaði úrskurð sinn birti 

Forsætisráðuneytið tilkynningu af vef sínum þar sem að fram að kom að það teldi að 

faglega hefði verið staðið að skipuninni.30 Rúmu ári síðar, í júni 2012, var ríkið hins 

vegar dæmt til þess að greiða kæranda miskabætur vegna yfirlýsingarinnar, en hún 

hefði bitnað á orðspori kærandans.31 Nokkuð áhugavert er að í kjölfar málsins velti 

meðal annars pólitískur andstæðingur forsætisráðherra á þingi því upp að ráðherra 

hefði ekki skipað kæranda vegna þess að sú væri samflokksmaður ráðherrans og 

                                                                  

27 Andri Karl, „Áhrif úrskurða um jafnréttismál undir,” mbl.is, 24. maí 2012. 
http://www.mbl.is/frettir/innlent/2012/05/24/ahrif_bindandi_urskurda_undir/ (sótt 04.04 2013). 
28 Úrskurðir og álit, „Úrskurður kærunefndar jafnréttismála A gegn forsætisráðherra,” Kærunefnd 
jafnréttismála, Velferðarráðuneyti, mál nr. 3. 2010. 
http://www.urskurdir.is/Felagsmala/KaerunefndJafnrettismala/2011/03/22/nr/3724 (sótt 04.04 
2013). 
29 Boði Logason, „Jóhanna braut jafnréttislög við skipan í embætti,” visir.is, 22. mars 2011. 
http://www.visir.is/johanna-braut-jafnrettislog-vid-skipan-i-embaetti/article/2011110329621 (sótt 
04.04 2013). 
30 Forsætisráðuneytið, „Yfirlýsing forsætisráðuneytisins í tilefni af úrskurði kærunefndar jafnréttismála í 
máli nr. 3, 2010,” Útgáfa, 23. mars 2011. http://www.forsaetisraduneyti.is/frettir/nr/6708 (sótt 04.04 
2013). 
31 ruv.is, „Forsætisráðherra braut jafnréttislög," ruv.is, 21. júní 2012. 
http://www.ruv.is/frett/forsaetisradherra-braut-jafnrettislog (sótt 04.04 2013). 

http://www.mbl.is/frettir/innlent/2012/05/24/ahrif_bindandi_urskurda_undir/
http://www.urskurdir.is/Felagsmala/KaerunefndJafnrettismala/2011/03/22/nr/3724
http://www.visir.is/johanna-braut-jafnrettislog-vid-skipan-i-embaetti/article/2011110329621
http://www.forsaetisraduneyti.is/frettir/nr/6708
http://www.ruv.is/frett/forsaetisradherra-braut-jafnrettislog


  

24 

 

ráðherra hafi verið hræddur um að skipunin yrði flokkuð sem pólitísk stöðuveiting, 

hefði hún veitt kæranda starfið.32 

Sé rýnt í mælingar Capacent á ánægju með störf Jóhönnu í stóli forsætisráðherra 

áður og eftir að dómur fell um málið kemur eftirfarandi í ljós:  

Þegar að ánægja með störf Jóhönnu var mæld í nóvember 2010 voru 20,6% 

svarenda ánægðir með störf hennar. Þegar mælingin var endurtekin í mars 2012 var 

hlutfallið 18,4%, ánægja með hennar störf hafði því minnkað um 2,2% frá síðustu 

könnun.33 Þegar að meðalbreyting á ánægju með ráðherra ríkisstjórnarinnar er lögð 

saman á þessu tímabili þá eykst ánægja með ráðherra ríkisstjórnarinnar að meðaltali 

um 2,1%. Meðalánægja með ráðherra úr röðum Samfylkingarinnar jókst um 4,4%.  

Ánægja með störf forsætisráðherra minnkaði því um 2,2% á milli þeirra kannana 

sem að voru gerðar sitthvors vegar við dóm kærunefndar jafnréttismála varðandi 

skipun skrifstofustjóra Forsætisráðuneytisins. Á sama tíma jókst hinsvegar 

meðalánægja með störf ráðherra ríkisstjórnarinnar um rúm 2% og ánægja með störf 

ráðherra Samfylkingar jókst um 4,4%. Hér ber þó að hafa í huga að óvenju langt var á 

milli kannanna Capacent en engar ánægjumælingar á ráðherrum voru gerðar árið 2011, 

sama ár og dómurinn kom út. 

 

5.2. Svavar Pálsson skipaður Sýslumaður á Húsavík, desember 2011 

Þann 29. desember 2011 tilkynnti Innanríkisráðuneytið á vef sínum að Ögmundur 

Jónasson innanríkisráðherra, hefði skipað Svavar Pálsson sýslumann á Húsavík til næstu 

5 ára.34 Skipunina kærði annar umsækjandi til kærunefndar jafnréttismála á þeim 

forsendum að ákvæði laga 10/2008 hefðu verið brotin um jafna stöðu og jafnan rétt 

kvenna og karla. Þann 28. ágúst 2012 úrskurðaði kærunefndin um málið og komst að 

                                                                  

32 Eygló Harðardóttir, „Ekki-pólitísk“ ráðning," blog.pressan.is, 24. mars 2011. 
http://blog.pressan.is/eyglohardar/2011/03/24/ekki-politisk-radning/ (sótt 04.04 2013). 
33 capacent.is, „Ánægja með störf ráðherra og stjórnarandstöðu,” Fréttir og fróðleikur, Þjóðarpúlsinn, 23. 
mars 2012. http://www.capacent.is/frettir-og-
frodleikur/thjodarpulsinn/thjodarpulsinn/?NewsID=6211525e-da73-4e06-87a2-c2cf9a149281 (sótt 
04.04 2013). 
34 Innanríkisráðuneytið, „Svavar Pálsson skipaður sýslumaður á Húsavík,“ Útgáfa, 29. desember 2011. 
http://www.innanrikisraduneyti.is/frettir/nr/27744 (sótt 04.04 2013). 

http://blog.pressan.is/eyglohardar/2011/03/24/ekki-politisk-radning/
http://www.capacent.is/frettir-og-frodleikur/thjodarpulsinn/thjodarpulsinn/?NewsID=6211525e-da73-4e06-87a2-c2cf9a149281
http://www.capacent.is/frettir-og-frodleikur/thjodarpulsinn/thjodarpulsinn/?NewsID=6211525e-da73-4e06-87a2-c2cf9a149281
http://www.innanrikisraduneyti.is/frettir/nr/27744

þeirri niðurstöðu að innanríkisráðherra hefði brotið gegn ákvæðum laganna með skipun 

sýslumannsins.35  

Eftir úrskurðinn hlaut málið töluverða umfjöllun í fjölmiðlum þar sem meðal 

annars lögmaður kæranda tjáði sig um málið.36 Innanríkisráðherra tjáði sig sjálfur um 

málið og sagði meðal annars að umsækjendurnir hefðu verið taldir jafnhæfir af nefnd 

sem fór yfir málið. Síðan hefðu komið til matskenndir þættir sem hann hefði sjálfur farið 

yfir og tekið ákvörðun. Hann stóð við þá ákvörðun og taldi að sín niðurstaða hefði verið 

rétt.37 

Sé rýnt í mælingar Capacent á ánægju með störf Ögmundar í stóli 

innanríkisráðherra fyrir og eftir úrskurð kærunefndarinnar kemur eftirfarandi í ljós:  

Þegar að ánægja með störf Ögmundar var mæld í mars 2012 voru  25,4% 

svarenda ánægðir með störf hans. Þegar mælingin var endurtekin í desember 2012 var 

hlutfallið 29,4%, ánægja með hans störf hafði því aukist um 4,0% frá síðustu könnun.38 

Þegar að meðalbreyting á ánægju með ráðherra ríkisstjórnarinnar er lögð saman á 

þessu tímabili þá eykst ánægja með ráðherra ríkisstjórnarinnar að meðaltali um 3.9%. 

Meðalánægja með ráðherra úr röðum Vinstri-Grænna jókst um 5,5%.  

Ánægja með störf innanríkisráðherra jókst því um 4% á milli þeirra kannana sem 

að voru gerðar sitthvoru megin við dóm kærunefndar janfréttismála um skipun hans á 

sýslumanninum á Húsavík. Á sama tíma jókst meðalánægja með störf ráðherra 

ríkisstjórnarinnar um tæp 4% og ánægja með störf Vinstri-Grænna jókst um 5,5%. 

Ánægja með störf Ögmundar jukust því þrátt fyrir að ráðherrann hafi gerst brotlegur við 

jafnréttislög, en ánægjan óx þó ekki jafn mikið og hún óx að meðaltali hjá 

samflokksráðherrum hans. 

                                                                  

35 Úrskurðir og álit, „Úrskurður kærunefndar jafnréttismála A gegn innanríkisráðherra,” Kærunefnd 
jafnréttismála, Velferðarráðuneyti, mál nr. 2. 2012. 
http://www.urskurdir.is/Felagsmala/KaerunefndJafnrettismala/2012/08/28/nr/4523 (sótt 04.04 
2013) 
36 ruv.is, „Innanríkisráðherra braut jafnréttislög,“ ruv.is, 29. ágúst 2012. 
http://www.ruv.is/frett/innanrikisradherra-braut-jafnrettislog (sótt 04.04 2013). 
37 visir.is, „Ögmundur telur niðurstöðu sína rétta þrátt fyrir úrskurð kærunefndar,“ visir.is, 29. ágúst 2012. 
http://www.visir.is/ogmundur-telur-nidurstodu-sina-retta-thratt-fyrir-urskurd-
kaerunefndar/article/2012120828765 (sótt 04.04 2013). 
38 capacent.is, „Ánægja með störf ráðherra,” Fréttir og fróðleikur, Þjóðarpúlsinn, 10. janúar 2013. 
http://www.capacent.is/frettir-og-frodleikur/thjodarpulsinn/thjodarpulsinn/?NewsID=3f573072-5b2f-
11e2-ac44-005056867cb9 (sótt 04.04 2013). 

http://www.urskurdir.is/Felagsmala/KaerunefndJafnrettismala/2012/08/28/nr/4523
http://www.ruv.is/frett/innanrikisradherra-braut-jafnrettislog
http://www.visir.is/ogmundur-telur-nidurstodu-sina-retta-thratt-fyrir-urskurd-kaerunefndar/article/2012120828765
http://www.visir.is/ogmundur-telur-nidurstodu-sina-retta-thratt-fyrir-urskurd-kaerunefndar/article/2012120828765
http://www.capacent.is/frettir-og-frodleikur/thjodarpulsinn/thjodarpulsinn/?NewsID=3f573072-5b2f-11e2-ac44-005056867cb9
http://www.capacent.is/frettir-og-frodleikur/thjodarpulsinn/thjodarpulsinn/?NewsID=3f573072-5b2f-11e2-ac44-005056867cb9

5.3. Sviðsstjóri stjórnsýslu- og stefnumótunarsviðs Félagsmálaráðuneytisins 
skipaður, janúar 2008 

Í janúar 2008 var sviðsstjóri stórnsýslu- og stefnumótunarsviðs 

Félagsmálaráðuneytisins skipaður eftir að embættið hafði verið auglýst laust til 

umsóknar í desember árið áður.39 Í lok apríl sama árs kærði einn þeirra sem sótt hafði 

um embættið en ekki fengið, skipunina til kærunefndar jafnréttismála til þess að fá úr 

því skorið hvort félagsmálaráðherra hefði brotið í bága við jafnréttislög þegar hann 

skipaði karlmann í embættið.40  Niðurstöður kærunefndarinnar sem lágu fyrir seint í 

ágúst það ár, voru á þá leið að ráðherrann hefði ekki brotið jafnréttislög með 

ráðningunni. Þetta mál flaug því nokkuð undir ratarinn hjá almenningi en lítið sem 

ekkert var fjallað um það í fjölmiðlum. Sést það kannski nokkuð vel á því að þrátt fyrir 

umtalsverða leit ritgerðarhöfundar að nafni þess skipaða bar sú leit ekki árangur.  

Sé rýnt í mælingar Capacent á ánægju með störf Jóhönnu í stóli félags- og 

tryggingamálaráðherra fyrir og eftir úrskurð kærunefndarinnar kemur eftirfarandi í 

ljós:  

Þegar að ánægja með störf Jóhönnu var mæld í apríl 2008 voru 60,0% svarenda 

ánægðir með störf hennar. Þegar mælingin var endurtekin í september sama ár  var 

hlutfallið 60,8%, ánægja með hennar störf hafði því nánast staðið í stað, eða hækkað um 

0,8% frá síðustu könnun.41 Þegar að meðalbreyting á ánægju með ráðherra 

ríkisstjórnarinnar er lögð saman á þessu tímabili þá minnkaði ánægja með ráðherra 

ríkisstjórnarinnar að meðaltali um 5,7%. Meðalánægja með ráðherra úr röðum 

Samfylkingarinnar minnkaði um 4,3%.  

Ánægja með störf Félags- og Tryggingamálaráðherra óx því um tæpt 1% á milli 

þeirra kannana sem að voru gerðar sitthvoru megin við skipun hennar á sviðstjóranum. 

Á sama tíma minnkaði meðalánægja með störf ráðherra ríkisstjórnarinnar um tæp 6%. 

                                                                  

39 Velferðarráðuneytið, „133 umsækjendur um ný stjórnunarstörf í félags- og tryggingamálaráðuneytinu," 
Útgáfa, 8. janúar 2008. http://www.velferdarraduneyti.is/frettir/frettatilkynningar/nr/3624 (sótt 05.04 
2013). 
40 Úrskurðir og álit, „Álit kærunefndar jafnréttismála A gegn félags- og tryggingamálaráðherra,” 
Kærunefnd jafnréttismála, Velferðarráðuneyti, mál nr. 6. 2008. 
http://www.urskurdir.is/Felagsmala/KaerunefndJafnrettismala/2008/08/28/nr/2776 (sótt 05.04 
2013). 
41 capacent.is, „Aukin ánægja með störf flestra ráðherra,” Fréttir og fróðleikur, Þjóðarpúlsinn, 3. desember 
2008. http://www.capacent.is/Frettir-og-
frodleikur/Thjodarpulsinn/Thjodarpulsinn/2008/12/03/Aukin/ (sótt 05.04 2013). 

http://www.velferdarraduneyti.is/frettir/frettatilkynningar/nr/3624
http://www.urskurdir.is/Felagsmala/KaerunefndJafnrettismala/2008/08/28/nr/2776
http://www.capacent.is/Frettir-og-frodleikur/Thjodarpulsinn/Thjodarpulsinn/2008/12/03/Aukin/
http://www.capacent.is/Frettir-og-frodleikur/Thjodarpulsinn/Thjodarpulsinn/2008/12/03/Aukin/

Jákvæð ánægjubreyting Félagsmálaráðherra var sú hæsta sem að átti sér stað í þessari 

könnun, en á meðan að ánægja með flesta ráðherra minnkaði þá óx hún lítillega í tilfelli 

félagsmálaráðherra. 

 

5.4. Guðni A. Jóhannesson skipaður orkumálastjóri, janúar 2008 

Í janúar 2008 skipaði Össur Skarphéðinsson iðnaðarmálaráðherra, Guðna A. 

Jóhannesson orkumálastjóra til fimm ára, frá og með 1. janúar 2008 en Þorkell Helgason 

sem gegnt hafði embættinu frá 1996 hafði óskað eftir því að láta af störfum.42 43 Fjallað 

var um málið í fjölmiðlum og meðal annars  britist rökstuðningur ráðherra fyrir 

ráðningunni í netmiðlum.44 Í febrúar sama ár óskaði annar umsækjandi, sem ekki var 

skipaður í stöðuna, eftir því við kærunefnd jafnréttismála að hún kannaði og tæki 

afstöðu til þess hvort iðnaðarráðherra hefði gerst brotlegur við jafnréttislög þegar að 

hann skipaði í stöðuna, en kærandinn hafði áður gegnt starfi aðstoðarorkumálastjóra.45 

Þann 22. júlí 2008 opinberaði kærunefndin úrskurð sinn, en hún hafði komist að 

þeirri niðurstöðu að jafnréttislög hefðu ekki verið brotin við skipun orkumálastjóra. 

Niðurstaðan rataði í fjölmiðla að minnsta kosti að einhverju leyti46 og umboðsmaður 

Alþingis tjáði sig einnig um málið, en hann taldi ráðherrann í grundvallaratriðum hafa 

staðið eðlilega að skipuninni.47 

Sé rýnt í mælingar Capacent á ánægju með störf Össuar í stóli iðnaðarráðherra 

fyrir og eftir úrskurð kærunefndarinnar kemur eftirfarandi í ljós:  

                                                                  

42 mbl.is, „Guðni A. Jóhannesson ráðinn orkumálastjóri,“ mbl.is, 2. janúar 2008. 
http://www.mbl.is/frettir/innlent/2008/01/02/gudni_a_johannesson_radinn_orkumalastjori/ (sótt 
06.04 2013). 
43 mbl.is, „Þorkell Helgason skipaður orkumálastjóri,“ mbl.is, 7. september 1996. 
http://www.mbl.is/greinasafn/grein/285518/ (sótt 06.04 2013). 
44 eyjan.pressan.is, „Skipun orkumálastjóra - Rökstuðningur Össurar,“ eyjan.pressan.is, 8. janúar 2008. 
http://eyjan.pressan.is/frettir/2008/01/08/skipun-orkumalastjora-rokstu%C3%B0ningur-ossurar/ 
(sótt 06.04 2013). 
45 Úrskurðir og álit, „Álit kærunefndar jafnréttismála, A gegn iðnaðarráðherra,” Kærunefnd jafnréttismála, 
Velferðarráðuneyti, mál nr. 2. 2008. 
http://www.urskurdir.is/Felagsmala/KaerunefndJafnrettismala/2008/07/22/nr/2750 (sótt 06.04 
2013). 
46 dv.is, „Skipun Guðna ekki brot á jafnréttislögum," dv.is, 10. september 2008. 
http://www.dv.is/frettir/2008/9/10/skipun-gudna-ekki-brot-jafnrettislogum/ (sótt 06.04 2013). 
47 mbl.is, „Meinbugir á skipan orkumálastjóra," mbl.is, 3. október 2009. 
http://www.mbl.is/greinasafn/grein/1303137/ (sótt 06.04 2013). 

http://www.mbl.is/frettir/innlent/2008/01/02/gudni_a_johannesson_radinn_orkumalastjori/
http://www.mbl.is/greinasafn/grein/285518/
http://eyjan.pressan.is/frettir/2008/01/08/skipun-orkumalastjora-rokstu%C3%B0ningur-ossurar/
http://www.urskurdir.is/Felagsmala/KaerunefndJafnrettismala/2008/07/22/nr/2750
http://www.dv.is/frettir/2008/9/10/skipun-gudna-ekki-brot-jafnrettislogum/
http://www.mbl.is/greinasafn/grein/1303137/

Þegar að ánægja með störf Össurar var mæld í apríl 2008 voru 18,9% svarenda 

ánægðir með störf hans. Þegar mælingin var endurtekin í september sama ár  var 

hlutfallið 16,6%, ánægja með störf hans hafði því minnkað um 2,3% frá síðustu 

könnun.48 Þegar að meðalbreyting á ánægju með ráðherra ríkisstjórnarinnar er lögð 

saman á þessu tímabili þá minnkaði ánægja með ráðherra ríkisstjórnarinnar að 

meðaltali um 5,7%. Meðalánægja með ráðherra úr röðum Samfylkingarinnar minnkaði 

um 4,3%.  

Ánægja með störf Össurar lækkaði því um 2,3% á milli þeirra kannana sem að 

voru gerðar sitthvors vegar við skipun hans á orkumálastjóra. Á sama tíma minnkaði 

meðalánægja með störf ráðherra ríkisstjórnarinnar um tæp 6%. Þó svo að ánægja með 

störf ráðherrans hafi minnkað á tímabilinu, þá minnkaði sú ánægja hvorki jafn mikið og 

meðalánægja með ráðherra ríkisstjórnarinnar eða annarra samfylkingarráðherra. 

 

5.5. Þóra Sigríður Ingólfsdóttir skipuð forstöðumaður Blindrabókasafns Íslands, 
maí 2007 

Þann 21. maí 2007 skipaði Þorgerður Katrín Gunnarsdóttir menntamálaráðherra, Þóru 

Sigríði Ingólfsdóttur forstöðumann Blindrabókasafns Íslands til næstu fimm ára.49 

Skipun þessi var kærð til kærunefndar jafnréttismála 13. júní sama ár en kærandi taldi 

að hún hefði brotið í bága við lög um jafna stöðu og jafnan rétt karla og kvenna. 14. 

desember sama ár skilaði kærunefndin af sér áliti svo hljóðandi að hún teldi að 

menntamálaráðherra hefði ekki brotið jafnréttislög við skipunina.50 

Málið vakti ekki mikla athygli fjölmiðla en er þó nokkuð áhugavert fyrir þær sakir 

að í þessu tilfelli var það karlmaður sem kærði skipun kvenmanns fyrir brot á 

jafnréttislögum en ekki öfugt, eins og er töluvert algengara. 

Sé rýnt í mælingar Capacent á ánægju með störf Þorgerðar Katrínar í stóli 

menntamálaráðherra fyrir og eftir úrskurð kærunefndarinnar kemur eftirfarandi í ljós:  

                                                                  

48 capacent.is, „Aukin ánægja með störf flestra ráðherra,” Fréttir og fróðleikur, Þjóðarpúlsinn, 3. desember 
2008. http://www.capacent.is/Frettir-og-
frodleikur/Thjodarpulsinn/Thjodarpulsinn/2008/12/03/Aukin/ (sótt 06.04 2013). 
49 Mennta- og menningarmálaráðuneytið, “Embætti forstöðumanns Blindrabókasafns Íslands,“ Útgáfur, 
21. maí 2007. (sótt 06.04 2013). 
50 Úrskurðir og álit, „Álit kærunefndar jafnréttismála, A gegn menntamálaráðherra,” Kærunefnd 
jafnréttismála, Velferðarráðuneyti, mál nr. 3. 2007. 
http://www.urskurdir.is/Felagsmala/KaerunefndJafnrettismala/2007/12/14/nr/2627 (sótt 06.04 
2013). 

http://www.capacent.is/Frettir-og-frodleikur/Thjodarpulsinn/Thjodarpulsinn/2008/12/03/Aukin/
http://www.capacent.is/Frettir-og-frodleikur/Thjodarpulsinn/Thjodarpulsinn/2008/12/03/Aukin/
http://www.urskurdir.is/Felagsmala/KaerunefndJafnrettismala/2007/12/14/nr/2627


  

29 

 

Þegar að ánægja með störf Þorgerðar Katrínar var mæld í september 2007 voru 

65,6% svarenda ánægðir með störf hennar. Þegar mælingin var endurtekin í apríl 2008  

var hlutfallið 46,1%, ánægja með hennar störf hafði því minnkað um heilt 19,5% frá 

síðustu könnun.51 Þegar að meðalbreyting á ánægju með ráðherra ríkisstjórnarinnar er 

lögð saman á þessu tímabili þá minnkaði ánægja með ráðherra ríkisstjórnarinnar að 

meðaltali um 18,7%. Meðalánægja með ráðherra úr röðum Sjálfstæðisflokksins 

minnkaði því um 22,2%.   

Ánægja með störf menntamálaráðherra minnkaði því um 19,5% á milli þeirra 

kannana sem að voru gerðar sitthvoru megin við álit kærunefndarinnar á skipun 

forstöðumannsins. Á sama tíma minnkaði meðalánægja með störf ráðherra 

ríkisstjórnarinnar um tæp 19%. Á þessum tíma minnkaði ánægja með störf allra 

ráðherra töluvert eins og sést á þessum tölum. Þó svo að ánægja með 

menntamálaráðherra hafi minnkað um næstum 20% þá er hann samt sem áður næst 

vinsælasti ráðherra ríkisstjórnarinnar og sá vinsælasti af ráðherrum 

Sjálfstæðisflokksins. 

 

 

5.6. Jóhann Ársælsson skipaður stjórnarformaður Íbúðarlánasjóðs, maí 2012 

Þann 7. maí 2012 tilkynnti velferðarráðuneytið á vef sínum að Guðbjartur Hannesson 

velferðarráðherra hefði skipað Jóhann Ársælsson nýjan stjórnarformann 

Íbúðarlánasjóðs í kjölfar þess að forveri hans hjá sjóðnum hafði beðist lausnar.52 Í 

kjölfarið var töluvert fjallað um skipunina á ljósvakamiðlum.53 54 55  

                                                                  

51 capacent.is, „Aukin ánægja með störf flestra ráðherra,” Fréttir og fróðleikur, Þjóðarpúlsinn, 3. desember 
2008. http://www.capacent.is/Frettir-og-
frodleikur/Thjodarpulsinn/Thjodarpulsinn/2008/12/03/Aukin/ (sótt 06.04 2013). 
52 Velferðarráðuneytið, „Nýr formaður stjórnar Íbúðalánasjóðs,“ Útgáfa, 7. maí 2012. 
http://www.velferdarraduneyti.is/frettir-vel/nr/33379 (sótt 06.04 2013). 
53 eyjan.pressan.is, „Ögmundur ver ráðningu Guðbjarts á flokksbróður - Pólitísk ráðning eðlileg í tilfelli 
stjórnarformanns,“ eyjan.pressan.is, 14. maí 2012. 
http://eyjan.pressan.is/frettir/2012/05/14/ogmundur-ver-radningu-gudbjarts-a-flokksbrodur-politisk-
radning-edlileg-i-tilfelli-stjornarformanns/ (sótt 06.04 2013). 
54 vb.is, „Fyrrverandi þingmaður Samfylkingarinnar nýr formaður ÍLS,“ vb.is, 8. maí 2012. 
http://www.vb.is/frettir/72016/?q=%C3%8Db%C3%BA%C3%B0al%C3%A1nasj%C3%B3%C3%B0ur 
(sótt 06.04 2013). 
55 Jón Trausti Reynisson, „Klíkan snýr aftur,“ dv.is, 14. maí 2012. 
http://www.dv.is/leidari/2012/5/14/klikan-snyr-aftur/ (sótt 06.04 2013). 

http://www.capacent.is/Frettir-og-frodleikur/Thjodarpulsinn/Thjodarpulsinn/2008/12/03/Aukin/
http://www.capacent.is/Frettir-og-frodleikur/Thjodarpulsinn/Thjodarpulsinn/2008/12/03/Aukin/
http://www.velferdarraduneyti.is/frettir-vel/nr/33379
http://eyjan.pressan.is/frettir/2012/05/14/ogmundur-ver-radningu-gudbjarts-a-flokksbrodur-politisk-radning-edlileg-i-tilfelli-stjornarformanns/
http://eyjan.pressan.is/frettir/2012/05/14/ogmundur-ver-radningu-gudbjarts-a-flokksbrodur-politisk-radning-edlileg-i-tilfelli-stjornarformanns/
http://www.vb.is/frettir/72016/?q=%C3%8Db%C3%BA%C3%B0al%C3%A1nasj%C3%B3%C3%B0ur
http://www.dv.is/leidari/2012/5/14/klikan-snyr-aftur/

Jóhann Ársælsson er fyrrum alþingismaður sem sat á þingi fyrir Samfylkinguna 

eins og Guðbjartur Hannesson. Hann var oddviti flokksins í Norðvesturkjördæmi í 

alþingiskosningunum 2003 en fyrir kosningarnar 2007 tók Guðbjartur við því af honum, 

en Jóhann sat í heiðursætinu svokallaða, því sextánda og síðasta í kjördæminu í þeim 

kosningum. Þeir voru því ekki einungis samflokksmenn heldur störfuðu báðir í sama 

kjördæminu og þekktust því vafalítið að þónokkru leyti áður en til skipunar Jóhanns 

kom. 

Sé rýnt í mælingar Capacent á ánægju með störf Guðbjartar í stóli 

velferðarráðherra fyrir og eftir skipunina kemur eftirfarandi í ljós:  

Þegar að ánægja með störf Guðbjartar var mæld í mars 2012 voru 33.4% 

svarenda ánægðir með störf hans. Þegar mælingin var endurtekin í desember 2012 var 

hlutfallið 31.4%, ánægja með hans störf hafði því minnkað um 2,0% frá síðustu 

könnun.56 Þegar að meðalbreyting á ánægju með ráðherra ríkisstjórnarinnar er lögð 

saman á þessu tímabili þá eykst ánægja með ráðherra ríkisstjórnarinnar að meðaltali 

um 3.9%. Meðalánægja með ráðherra úr röðum Samfylkingarinnar jókst um 2,4%.  

Ánægja með störf velferðarráðherra minnkaði því um 2% á milli þeirra kannana 

sem að voru gerðar sitthvoru megin við skipun hans á stjórnarformanni 

Íbúðarlánasjóðs. Á sama tíma jókst hinsvegar meðalánægja með störf ráðherra 

ríkisstjórnarinnar um tæp 4% og ánægja með störf samfylkingarráðherra jókst um 

2,4%. 

 

5.7. Guðmundur Rúnar Árnason ráðinn verkefnastjóri 
Þróunarsamvinnustofnunar, ágúst 2012 

Þann 15. ágúst 2012 tilkynni Þróunarsamvinnustofnun Íslands á heimasíðu sinni að 

Guðmundur Rúnar Árnason hefði verið ráðinn verkefnastjóri 

Þróunarsamvinnustofnunar Íslands í Malaví.57 Capacent var fengið til ráðgjafar við 

ráðninguna en auk þess var framkvæmdastjóri stofnunarinnar og fulltrúi frá 

                                                                  

56 capacent.is, „Ánægja með störf ráðherra,” Fréttir og fróðleikur, Þjóðarpúlsinn, 10. janúar 2013. 
http://www.capacent.is/frettir-og-frodleikur/thjodarpulsinn/thjodarpulsinn/?NewsID=3f573072-5b2f-
11e2-ac44-005056867cb9 (sótt 06.04 2013). 
57 iceida.is, „Guðmundur Rúnar Árnason ráðinn verkefnastjóri í Malaví,“ iceida.is, 15. ágúst 2012. 
http://www.iceida.is/frettir/nr/1407 (sótt 06.04 2013). 

http://www.capacent.is/frettir-og-frodleikur/thjodarpulsinn/thjodarpulsinn/?NewsID=3f573072-5b2f-11e2-ac44-005056867cb9
http://www.capacent.is/frettir-og-frodleikur/thjodarpulsinn/thjodarpulsinn/?NewsID=3f573072-5b2f-11e2-ac44-005056867cb9
http://www.iceida.is/frettir/nr/1407

utanríkisráðuneytinu formlega með í ráðum.58 Í kjölfar ráðningarinnar var töluvert um 

hana fjallað og talað bæði í fjölmiðlum59 60 61 og á samskiptamiðlum vegna bakgrunns og 

sögu verkefnastjórans.  

Áður en að Guðmundur Rúnar var ráðinn til starfans hafði hann setið sem forseti 

bæjarstórnar Hafnafjarðar fyrir hönd Samfylkingarinnar og er fyrrverandi bæjarstóri. Í 

fréttum var mikið úr því gert að hann væri samfylkingarmaður og að Össur 

Skarphéðinsson utanríkisráðherra og góðvinur hans hefði beytt þrýstingi þess valdandi 

að hann fékk starfið. Það sem ýtti undir þá ólgu sem skapaðist í kjölfar ráðningarinnar 

er sú staðreynd að Guðmundur Rúnar er hvorki menntaður í þróunarfræðum, hafði ekki 

starfað innan geirans áður og ekki búið í þróunarlandi en í hópi þeirra 75 sem sóttu um 

stöðuna var marga að finna sem að uppfylltu einn eða fleiri þessara kosta. 

Sé rýnt í mælingar Capacent á ánægju með störf Össurs í stóli utanríkisráðherra 

fyrir og eftir skipunina kemur eftirfarandi í ljós:  

Þegar að ánægja með störf Össurar var mæld í mars 2012 voru 19,4% svarenda 

ánægðir með störf hans. Þegar mælingin var endurtekin í desember 2012 var hlutfallið 

24,9%, ánægja með hans störf hafði því aukist um 5,5% frá síðustu könnun.62 Þegar að 

meðalbreyting á ánægju með ráðherra ríkisstjórnarinnar er lögð saman á þessu tímabili 

þá eykst ánægja með ráðherra ríkisstjórnarinnar að meðaltali um 3.9%. Meðalánægja 

með ráðherra úr röðum Samfylkingarinnar jókst um 2,4%.  

Ánægja með störf utanríkisráðherra jókst því um 5,5% á milli þeirra kannana 

sem að voru gerðar sitthvoru megin við ráðingu verkefnisstjóra 

Þróunarsamvinnustofunar Íslands í Malaví. Á sama tíma jókst meðalánægja með störf 

ráðherra ríkisstjórnarinnar um tæp 4% og því var ánægjuaukningin með 

                                                                  

58 mbl.is, „Guðmundur Rúnar til Malaví,“ mbl.is, 15. ágúst 2012. 
http://www.mbl.is/frettir/innlent/2012/08/15/gudmundur_runar_til_malavi/ (sótt 06.04 2013). 
59 smugan.is, „Veit ekki hvað ég ætti að vera að flýja“- ósáttur við umræðu um pólitískar flóttamannabúðir 
í Malaví," smugan.is, 29. ágúst 2012. http://smugan.is/2012/08/veit-ekki-hvad-eg-aetti-ad-vera-ad-flyja-
fyrrverandi-baejarstjori-osattur-vid-umraedu-um-spillingu/ (sótt 06.04 2013). 
60 Atli Þór Fanndal, „Pólitísk ráðning,“ dv.is, 22. ágúst 2012. http://www.dv.is/frettir/2012/8/22/politisk-
radning/ (sótt 06.04 2013). 
61 smugan.is, „Veit ekki hvað ég ætti að vera að flýja“- ósáttur við umræðu um pólitískar flóttamannabúðir 
í Malaví," smugan.is, 29. ágúst 2012. http://smugan.is/2012/08/veit-ekki-hvad-eg-aetti-ad-vera-ad-flyja-
fyrrverandi-baejarstjori-osattur-vid-umraedu-um-spillingu/ (sótt 06.04 2013). 
62 capacent.is, „Ánægja með störf ráðherra,” Fréttir og fróðleikur, Þjóðarpúlsinn, 10. janúar 2013. 
http://www.capacent.is/frettir-og-frodleikur/thjodarpulsinn/thjodarpulsinn/?NewsID=3f573072-5b2f-
11e2-ac44-005056867cb9 (sótt 08.04 2013). 

http://www.mbl.is/frettir/innlent/2012/08/15/gudmundur_runar_til_malavi/
http://smugan.is/2012/08/veit-ekki-hvad-eg-aetti-ad-vera-ad-flyja-fyrrverandi-baejarstjori-osattur-vid-umraedu-um-spillingu/
http://smugan.is/2012/08/veit-ekki-hvad-eg-aetti-ad-vera-ad-flyja-fyrrverandi-baejarstjori-osattur-vid-umraedu-um-spillingu/
http://www.dv.is/frettir/2012/8/22/politisk-radning/
http://www.dv.is/frettir/2012/8/22/politisk-radning/
http://smugan.is/2012/08/veit-ekki-hvad-eg-aetti-ad-vera-ad-flyja-fyrrverandi-baejarstjori-osattur-vid-umraedu-um-spillingu/
http://smugan.is/2012/08/veit-ekki-hvad-eg-aetti-ad-vera-ad-flyja-fyrrverandi-baejarstjori-osattur-vid-umraedu-um-spillingu/
http://www.capacent.is/frettir-og-frodleikur/thjodarpulsinn/thjodarpulsinn/?NewsID=3f573072-5b2f-11e2-ac44-005056867cb9
http://www.capacent.is/frettir-og-frodleikur/thjodarpulsinn/thjodarpulsinn/?NewsID=3f573072-5b2f-11e2-ac44-005056867cb9

utanríkisráðherra umfram meðalaukningu bæði hjá ríkisstjórninni í heild og líka 

meðalaukningu hjá ráðherrum Samfylkingarinnar. 

 

5.8. Runólfur Ágústsson skipaður umboðsmaður skuldara, júlí 2010 

Þann 27. júlí 2010 sendi Félagsmálaráðuneytið frá sér fréttatilkynningu þess efnis að 

Runólfur Ágústsson hefði verið skipaður umboðsmaður skuldara af þáverandi 

félagsmálaráðherra, Árna Páli Árnasyni.63 Næstu daga á eftir var skipunin mikið á milli 

tannanna á fólki og töluvert um hana fjallað í fjölmiðlum og á samfélagsmiðlum. 

DV fór meðal annars mikinn í umfjöllun um Runólf og fortíð hans í viðskiptum 

árin fyrir hrun en viðskiptahættir hans voru gagnrýndir og af einhverjum ekki taldir 

hæfa manni í þeirri stöðu sem hann var skipaður.64 Einnig fjallaði DV um hugsanleg 

tengsl Runólfs og þáverandi félagsmálaráðherra, en þeir voru samferða í gegnum nám, 

bæði í framhaldsskóla og háskóla. Auk þess voru þeir báðir virkir í pólitík, bæði innan 

Röskvu, samtökum félagshyggjufólks við Háskóla Íslands og einnig innan 

Alþýðubandalagsins.65 Að endingu fór það svo að Runólfur ákvað að hætta sem 

umboðsmaður skuldara á fyrsta degi í starfi, en þá hafði félagsmálaráðherra meðal 

annars í símtali við hann óskað eftir því að hann myndi stíga til hliðar.66  

Sé rýnt í mælingar Capacent á ánægju með störf Árna Páls í stóli 

félagsmálaráðherra fyrir og eftir skipunina kemur eftirfarandi í ljós:  

Þegar að ánægja með störf Árna Páls var mæld í mars 2010 voru 17,2% svarenda 

ánægðir með störf hans. Þegar mælingin var endurtekin í nóvember 2010 var hlutfallið 

11,7%, ánægja með hans störf hafði því minnkað um 5,5% frá síðustu könnun.67 Þegar 

að meðalbreyting á ánægju með ráðherra ríkisstjórnarinnar er lögð saman á þessu 

                                                                  

63 Velferðarráðuneytið, „Runólfur Ágústsson skipaður umboðsmaður skuldara,“ Útgáfa, 23. júlí 2010. 

http://www.velferdarraduneyti.is/frettir/frettatilkynningar/nr/5100 (sótt 08.04 2013). 
64 Jón Bjarki Magnússon, „Afskrifa hálfan milljarð hjá Runólfi,“ dv.is, 28. júlí 2010. 
http://www.dv.is/frettir/2010/7/28/afskrifa-halfan-milljard-hja-runolfi/ (sótt 08.04 2013). 
65 Jón Bjarki Magnússon, „Runólfur og ráðherrann voru róttækir,“ dv.is, 8. ágúst 2010. 
http://www.dv.is/frettir/2010/8/8/runolfur-og-arni-rottaekir-mh/ (sótt 08.04 2013). 
66 mbl.is, „Umboðsmaður skuldara hættur,“ mbl.is, 3. ágúst 2010. 
http://www.mbl.is/frettir/innlent/2010/08/03/umbodsmadur_skuldara_haettur/ (sótt 08.04 2013). 
67 capacent.is, „Mat á störfum ráðherra,” Fréttir og fróðleikur, Þjóðarpúlsinn, 6. desember 2010. 
http://www.capacent.is/frettir-og-frodleikur/thjodarpulsinn/thjodarpulsinn/?NewsID=d9225d90-
8d50-4839-9603-5cb83de6dfaf (sótt 08.04 2013). 

http://www.velferdarraduneyti.is/frettir/frettatilkynningar/nr/5100
http://www.dv.is/frettir/2010/7/28/afskrifa-halfan-milljard-hja-runolfi/
http://www.dv.is/frettir/2010/8/8/runolfur-og-arni-rottaekir-mh/
http://www.mbl.is/frettir/innlent/2010/08/03/umbodsmadur_skuldara_haettur/
http://www.capacent.is/frettir-og-frodleikur/thjodarpulsinn/thjodarpulsinn/?NewsID=d9225d90-8d50-4839-9603-5cb83de6dfaf
http://www.capacent.is/frettir-og-frodleikur/thjodarpulsinn/thjodarpulsinn/?NewsID=d9225d90-8d50-4839-9603-5cb83de6dfaf

tímabili þá minnkaði ánægja með ráðherra ríkisstjórnarinnar að meðaltali um 3,7%. 

Meðalánægja með ráðherra úr röðum Samfylkingarinnar minnkaði um 4,1%.  

Ánægja með störf félagsmálaráðherra minnkaði því um 5,5% á milli þeirra 

kannana sem að voru gerðar sitthvors vegar við skipun hans á umboðsmanni skuldara. 

Á sama tíma minnkaði meðalánægja með störf ráðherra ríkisstjórnarinnar um tæp 4% 

og ánægja með störf Samfylkingarráðherra minnkaði um rúm 4%. Í könnuninni sem 

fram fór í mars 2010 var næst minnst ánægja með störf Árna Páls af öllum ráðherrum 

ríkisstjórnarinnar en í nóvember 2010 var hann orðin neðstur ráðherra í 

ánægjumælingum. 

5.9. Helga Jónsdóttir skipuð ráðuneytisstjóri Efnahags- og Viðskiptaráðuneytisins, 
nóvember 2010 

18. nóvember 2010 bárust fréttir þess efnis að Árni Páll Árnason, þá tiltölulega 

nýskipaður efnhags- og viðskiptaráðherra hefði skipað Helgu Jónsdóttur sem nýjan 

ráðuneytisstjóra í Efnahags- og Viðskiptaráðuneytinu.68 

Ekki var fagleiki stöðuveitingarinnar dreginn mikið í efa í fjölmiðlum, enda Helga 

kona með mikla reynslu innan stjórnsýslunnar á Íslandi, en þónokkur umræða 

skapaðist á samfélagsmiðlum í kjölfar skipunarinnar. Mátti m.a. greina á umræðunni að 

Árni Páll væri að safna liði fyrir formannskjör  innan Samfylkingarinnar sem að fram 

færi á síðasta landsfundi fyrir kosningar, þar sem Jóhanna Sigurðardóttir væri líkast til 

að hætta í pólitík eftir kjörtímabilið.69 

Í sama mánuði og tilkynnt var um skipunina fóru fram  mælingar á störfum 

ráðherra hjá Capacent. Í þeim mælingum kom eftirfarandi í ljós: 

Þegar að ánægja með störf Árna Páls í stóli Félagsmálaráðherra var mæld í Mars 

2010 voru 17,2% svarenda ánægðir með störf hans. Þegar mælingin var endurtekin í 

Nóvember 2010 var hlutfallið 11,7%, ánægja með hans störf hafði því minnkað um 5,5% 

frá síðustu könnun.70 Þegar að meðalbreyting á ánægju með ráðherra ríkisstjórnarinnar 

                                                                  

68 Jón Hákon Halldórsson, „Helga Jónsdóttir skipuð ráðuneytisstjóri,“ visir.is, 18. nóvember 2010. 
http://www.visir.is/helga-jonsdottir-skipud-raduneytisstjori/article/2010976616757 (sótt 08.04 2013). 
69 pressan.is, „Amasónurnar, Ingibjörg Sólrún og Árni Páll,“ pressan.is, 30. september 2010. 
http://www.pressan.is/Kaffistofan/Lesakaffistofu/amasonurnar-ingibjorg-solrun-og-arni-
pall?Pressandate=20101007 (sótt 08.04 2013). 
70 capacent.is, „Mat á störfum ráðherra,” Fréttir og fróðleikur, Þjóðarpúlsinn, 6. desember 2010. 
http://www.capacent.is/frettir-og-frodleikur/thjodarpulsinn/thjodarpulsinn/?NewsID=d9225d90-
8d50-4839-9603-5cb83de6dfaf (sótt 08.04 2013). 

http://www.visir.is/helga-jonsdottir-skipud-raduneytisstjori/article/2010976616757
http://www.pressan.is/Kaffistofan/Lesakaffistofu/amasonurnar-ingibjorg-solrun-og-arni-pall?Pressandate=20101007
http://www.pressan.is/Kaffistofan/Lesakaffistofu/amasonurnar-ingibjorg-solrun-og-arni-pall?Pressandate=20101007
http://www.capacent.is/frettir-og-frodleikur/thjodarpulsinn/thjodarpulsinn/?NewsID=d9225d90-8d50-4839-9603-5cb83de6dfaf
http://www.capacent.is/frettir-og-frodleikur/thjodarpulsinn/thjodarpulsinn/?NewsID=d9225d90-8d50-4839-9603-5cb83de6dfaf

er lögð saman á þessu tímabili þá minnkaði ánægja með ráðherra ríkisstjórnarinnar að 

meðaltali um 3,7%. Meðalánægja með ráðherra úr röðum Samfylkingarinnar minnkaði 

um 4,1%.  

Ánægja með störf Árna Páls minnkaði því um 5,5% á milli þeirra kannana sem að 

voru gerðar sitthvors vegar við skipun hans á ráðuneytisstjóra Efnahags- og 

Viðskiptaráðuneytisins. Á sama tíma minnkaði meðalánægja með störf ráðherra 

ríkisstjórnarinnar um tæp 4% og ánægja með störf Samfylkingarráðherra minnkaði um 

rúm 4%. Í könnuninni sem fram fór í mars 2010 var næst minnst ánægja með störf Árna 

Páls af öllum ráðherrum ríkisstjórnarinnar en í nóvember 2010 var hann orðin neðstur 

ráðherra í ánægjumælingum. 

Árni Páll var tiltölulega nýskipaður Efnahags- og Viðskiptaráðherra eftir að 

uppstokkun í ráðuneytum leiddi til þess að Félagsmálaráðuneytið var, ásamt 

Heilbrigðisráðuneytinu, sameinað í nýtt Velferðarráðuneyti og varð Ögmundur Jónasson 

velferðarráðherra. Árni Páll sat þó ekki nema rétt rúmlega ár í nýja ráðherrastólnum því 

eftir aðra uppstokkun í desember 2012 missti hann sæti sitt í ríkisstjórn. 

 

5.10. Davíð Oddsson skipaður Seðlabankastjóri, september 2005 

Í september 2005 var tilkynnt að Davíð Oddson yrði skipaður bankastjóri hjá 

Seðlabanka Íslands.71 Óþarft er að fjölyrða mikið um þann pólitíska fnyk sem lagði af 

skipuninni, en Davíð var eins kunnugt er fyrrverandi formaður Sjálfstæðisflokksins auk 

þess að hafa verið forsætisráðherra á árunum 1991-2004. Halldór Ásgrímsson, 

þáverandi formaður Framsóknarflokksins, tók við Forsætisráðuneytinu á miðju 

kjörtímabili af Davíði og skipaði hann Seðlabankastjóra ári síðar. Á undanförnum árum 

höfðu þrír stólar seðlabankastjóra ósjaldan farið til gamalla alþingismanna, ráðherra 

eða augljósra velvildarmanna flokkanna og þó svo að formleg skipun í stól 

seðlabankastjóra hafi ekki verið pólitísk þá tilheyrðu stólarnir í reynd flokkunum.72 Því  

kom skipun Davíðs fólki kannski ekkert sérstaklega í opna skjöldu. 

Sé rýnt í mælingar Capacent á ánægju með störf Halldórs í stóli forsætisráðherra 

fyrir og eftir skipun Davíðs kemur eftirfarandi í ljós:  
                                                                  

71 m5.is, „Seðlabanki Íslands - Davíð Oddsson skipaður seðlabankastjóri,“ m5.is, 7. september 2005. 
http://www.m5.is/?gluggi=frett&id=6694 (sótt 08.04 2013). 
72 Gunnar Helgi Kristinsson, „Pólitískar stöðuveitingar á Íslandi,” Stjórnmál og stjórnsýsla veftímarit, 1. tbl, 
2. árg. (2006): 24.  

http://www.m5.is/?gluggi=frett&id=6694

Þegar að ánægja með störf Halldórs var mæld í maí 2005 voru 28%73 svarenda 

ánægðir með störf hans. Þegar mælingin var endurtekin í október 2005 var hlutfallið 

33,5%74, ánægja með hans störf hafði því aukist um 5,5% frá fyrri könnun. Þegar að 

meðalbreyting á ánægju með ráðherra ríkisstjórnarinnar er lögð saman á þessu tímabili 

þá eykst ánægja með ráðherra ríkisstjórnarinnar að meðaltali um 4,2%. Meðalánægja 

með ráðherra úr röðum Framsóknarflokksins jókst um 5,1%.  

Ánægja með störf forsætisráðherra jókst því um 5,5% á milli þeirra kannana sem 

að voru gerðar sitthvoru megin við skipun hans á seðlabankasjóra. Á sama tíma jókst 

meðalánægja með störf ráðherra ríkisstjórnarinnar um rúm 4% og ánægja með störf 

framsóknarráðherra jókst um rúm 5%.  Ánægja með störf forsætisráðherra eftir 

skipunina jókst því umfram bæði ánægjuaukningu ríkisstjórnarinnar í heild og 

ánægjuaukningu á samflokksmönnum forsætisráðherrans. 

 

5.11. Jón Steinar Gunnlaugsson skipaður hæstaréttardómari, september 2004 

Í september 2004 skipaði Geir H. Haarde, settur dómsmálaráðherra, Jón Steinar 

Gunnlaugsson hæstaréttardómara við Hæstarétt Íslands, en skipunin tók gildi 15. 

október það ár.75 Skipun Jóns Steinars vakti mikið umtal í samfélaginu og 

fjölmiðlaumfjöllun, ekki síst fyrir þær sakir að árið áður hafði líka átt sér stað umdeild 

skipun á hæstarréttardómara þegar að Björn Bjarnason skipaði Ólaf Börk Þorvaldsson 

dómara við Hæstarétt.76 

Nú eins og þá gekk skipunin í berhögg við meirihlutaálit Hæstaréttar um 

hæfnismat á umsækjendum en tveir umsækjendur þóttu hæfastir til að gegna 

embættinu að mati Hæstiréttar og var Jón Steinar ekki á meðal þeirra. Geir H. Haarde 

sem skipaði Jón Steinar sagði að ástæða þess að hann valdi Jón Steinar fram yfir þá sem 

að Hæstiréttur mælti með væri sú að hann hafi ákveðið að leggja til grundvallar reynslu 

                                                                  

73 mbl.is, „Þjóðarpúls Gallup - 28% ánægð með störf Halldórs,“ mbl.is, 3. maí 2005. 
http://www.mbl.is/greinasafn/grein/1015599/?item_num=0&dags=2005-05-03 (sótt 08.04 2013). 
74 mbl.is, „Þjóðarpúls Gallup kannar ánægju með störf ráðherranna - Flestir ánægðir með störf Geirs H. 
Haarde,“ mbl.is, 2. nóvember 2005. http://www.mbl.is/greinasafn/grein/1047190/ (sótt 09.04 2013). 
75 mbl.is, "Jón Steinar skipaður hæstaréttardómari,“ mbl.is, 29. september 2004. 
http://www.mbl.is/frettir/innlent/2004/09/29/jon_steinar_skipadur_haestarettardomari/ (sótt 09.04 
2013). 
76 Innanríkisráðuneytið, „Dómari skipaður við Hæstarétt Íslands,“ Útgáfa, 20. ágúst 2003. 
http://www.innanrikisraduneyti.is/frettir/frettatilkynningar/nr/189 (sótt 09.04 2013). 

http://www.mbl.is/greinasafn/grein/1015599/?item_num=0&dags=2005-05-03
http://www.mbl.is/greinasafn/grein/1047190/
http://www.mbl.is/frettir/innlent/2004/09/29/jon_steinar_skipadur_haestarettardomari/
http://www.innanrikisraduneyti.is/frettir/frettatilkynningar/nr/189

af lögmannsstörfum og málflutningi.77 Um þetta var þó ekki getið sérstaklega þegar að 

embættið var auglýst, hinsvegar hafði hópur manna tekið sig saman og skorað á settan 

dómsmálaráðherra með undirskriftarlista að skipa Jón Steinar í embættið.78 

Umdeilanlegt þótti að Jón Steinar hafi verið skipaður þrátt fyrir að álit Hæstaréttar og 

það að hann hafi verið náinn vinur Davíðs Oddsonar þáverandi forsætisráðherra og 

samflokksmaður setts dómsmálaráðherra. 

Sé rýnt í mælingar Capacent á ánægju með störf Geirs fyrir og eftir skipunina 

kemur eftirfarandi í ljós:  

Þegar að ánægja með störf Geirs var mæld í apríl 2004 voru 53,1% svarenda 

ánægðir með störf hans. Þegar mælingin var endurtekin í október 2004 var hlutfallið 

44,5 ánægja með hans störf hafði því minnkað um 8,6% frá síðustu könnun.79 80 Þegar 

að meðalbreyting á ánægju með ráðherra ríkisstjórnarinnar er lögð saman á þessu 

tímabili þá minnkaði ánægja með ráðherra ríkisstjórnarinnar að meðaltali um 4,4%. 

Meðalánægja með ráðherra úr röðum Sjálfstæðisflokksins minnkaði því um 4,3%.  

Ánægja með störf fjármálaráðherra minnkaði því um 8,6% á milli þeirra kannana 

sem að voru gerðar sitthvors vegar við skipun hans á hæstaréttardómaranum. Á sama 

tíma minnkaði meðalánægja með störf ráðherra ríkisstjórnarinnar um 4,3%. Ánægja 

með störf hans minnkaði því um nær helming á þessum tíma miðað við meðaltal 

annarra ráðherra ríkisstjórnarinnar. 

 

 

                                                                  

77 mbl.is, „Geir H. Haarde: Reynsla af lögmannsstörfum og málflutningi réði skipuninni,“ mbl.is, 29. 
september 2004. 
http://www.mbl.is/frettir/innlent/2004/09/29/geir_h_haarde_reynsla_af_logmannsstorfum_og_malflut/ 
(sótt 09.04 2013). 
78 mbl.is, „Ráðherra leggi sjálfstætt mat á umsækjendur,“ mbl.is, 22. september 2004. 
http://www.mbl.is/frettir/innlent/2004/09/22/hopur_logmanna_stendur_ad_undirskriftasofnun_vegna
_/ (sótt 09.04 2013). 
79 mbl.is, „Menntamálaráðherra vinsælasti ráðherrann,“ mbl.is, 3. nóvember 2004. 
http://www.mbl.is/frettir/innlent/2004/11/03/menntamalaradherra_vinsaelasti_radherrann/ (sótt 
09.04 2013). 
80 mbl.is, „Þorgerður Katrín vinsælust ráðherra,“ mbl.is, 3. maí 2004. 
http://www.mbl.is/greinasafn/grein/795801/?item_num=40&dags=2004-05-03 (sótt 09.04 2013). 

http://www.mbl.is/frettir/innlent/2004/09/29/geir_h_haarde_reynsla_af_logmannsstorfum_og_malflut/
http://www.mbl.is/frettir/innlent/2004/09/22/hopur_logmanna_stendur_ad_undirskriftasofnun_vegna_/
http://www.mbl.is/frettir/innlent/2004/09/22/hopur_logmanna_stendur_ad_undirskriftasofnun_vegna_/
http://www.mbl.is/frettir/innlent/2004/11/03/menntamalaradherra_vinsaelasti_radherrann/
http://www.mbl.is/greinasafn/grein/795801/?item_num=40&dags=2004-05-03

5.12. Jóhann Guðmundsson skipaður skrifstofustjóri auðlindaskrifstofu 
landbúnaðar- og sjávarútvegsráðuneytisins , október 2010  

Í október 2010 bárust fréttir þess efnis að Jóhann Guðmundsson hefði verið skipaður 

skrifstofustjóri auðlindaskrifstofu landbúnaðar- og sjávarútvegsráðuneytisins.81 

Skipunin vakti furðu margra og meða annars tjáði annar umsækjandi sem ekki fékk 

starfið sig um skipunina og að hún teldi að á sér hefði verið brotið.82 

Helsta ástæða þess að skipunin gat talist umdeild er sú staðreynd að Jóhann hafði 

áður starfað sem aðstoðarmaður Jóns Bjarnasonar sem var landbúnaðar- og 

sjávarútvegsráðherra og raunar líka sem aðstoðarmaður Steingríms J. Sigfússonar 

ráðherra og samflokksmanns Jóns, en slíkar aðstoðarmannastöður er alla jafna 

viðurkenndar sem stöður sem fólk gegnir ekki síst á pólitískum forsendum. Vegna 

áðurnefndra tengsla Jóhanns og Jóns Bjarnasonar var hann vanhæfur til þess að skipa í 

stöðuna og féll það í skaut Ögmundar Jónassonar dómsmálaráðherra. Meðal þess sem að 

Ögmundur tiltók er að hann hafi beðið starfsmenn ráðuneytisins að fara á faglegum 

nótum yfir umsækjendur og þar hafi Jóhann orðið hlutskarpastur.83 Samkvæmt 5. tl. 3. 

gr. stjórnsýslulaga verða hins vegar allir undirmenn ráðherra vanhæfir á sama tíma og 

ráðherrann sjálfur.84 Samkvæmt lögum ætti því Ögmundi ekki að vera heimilt að 

ráðfæra sig við undirmenn Jóns vegna þeirra vanhæfis og hafi slíkt átt sér stað vekur 

það óneitanlega upp spurningar um lögmæti skipunarinnar. 

Sé rýnt í mælingar Capacent á ánægju með störf Ögmundar í stóli 

Dómsmálaráðherra fyrir og eftir skipunina kemur eftirfarandi í ljós:  

Þegar að ánægja með störf Ögmundar var mæld í mars 2010 voru 27,3% 

svarenda ánægðir með störf hans. Þegar mælingin var endurtekin í nóvember 2010 var 

hlutfallið 24.3%, ánægja með hans störf hafði því minnkað um 3,0% frá síðustu 

                                                                  

81 pressan.is, „Ögmundur skipaði aðstoðarmann Jóns í embætti: Ómaklegt að tala um pólitíska ráðningu,“ 
pressan.is, 2. október 2010. http://www.pressan.is/Frettir/Lesafrett/ogmundur-skipadi-adstodarmann-
jons-i-embaetti-omaklegt-ad-tala-um-politiska-radningu (sótt 10.04 2013). 
82 amx.is, „Pólitísk skipun Ögmundar? Óþolandi, fékk upp í kok - Skiptir menntun og metnaður engu?,“ 
amx.is, 9. október 2010. http://www.amx.is/tenglar/110664 (sótt 10.04 2013). 
83 pressan.is, „Ögmundur skipaði aðstoðarmann Jóns í embætti: Ómaklegt að tala um pólitíska ráðningu,“ 
pressan.is, 2. október 2010. http://www.pressan.is/Frettir/Lesafrett/ogmundur-skipadi-adstodarmann-
jons-i-embaetti-omaklegt-ad-tala-um-politiska-radningu (sótt 10.04 2013). 
84 Stjórnsýslulög nr. 37/1993. 

http://www.pressan.is/Frettir/Lesafrett/ogmundur-skipadi-adstodarmann-jons-i-embaetti-omaklegt-ad-tala-um-politiska-radningu
http://www.pressan.is/Frettir/Lesafrett/ogmundur-skipadi-adstodarmann-jons-i-embaetti-omaklegt-ad-tala-um-politiska-radningu
http://www.amx.is/tenglar/110664
http://www.pressan.is/Frettir/Lesafrett/ogmundur-skipadi-adstodarmann-jons-i-embaetti-omaklegt-ad-tala-um-politiska-radningu
http://www.pressan.is/Frettir/Lesafrett/ogmundur-skipadi-adstodarmann-jons-i-embaetti-omaklegt-ad-tala-um-politiska-radningu

könnun.85 Þegar að meðalbreyting á ánægju með ráðherra ríkisstjórnarinnar er lögð 

saman á þessu tímabili þá minnkaði ánægja með ráðherra ríkisstjórnarinnar að 

meðaltali um 3,9%. Meðalánægja með ráðherra úr röðum Vinstri Grænna minnkaði um 

3,8%.  

Ánægja með störf dómsmálaráðherra minnkaði því um 3,0% á milli þeirra 

kannana sem að voru gerðar sitthvoru megin við skipun hans á skrifstofustjóra 

auðlindaskrifstofu landbúnaðar- og sjávarútvegsráðuneytisins. Á sama tíma minnkaði 

meðalánægja með störf ráðherra ríkisstjórnarinnar um tæp 4% og að sama skapi 

minnkaði ánægja með störf ráðherra Vinstri-Grænna minnkaði um tæp 4%. Þó svo að 

ánægja með störf Ögmundar hafi minnkað á tímabilinu þá minnkaði hún ekki jafn mikið 

og meðalánægja með störf allra ráðherra ríkisstjórnarinnar. 

 

5.13. Þorsteinn Davíðsson skipaður héraðsdómari, desember 2007 

Þann 20. desember 2007 barst fréttatilkynning frá Dóms- og 

Mannréttindamálaráðuneytinu þess efnis að settur dómsmálaráðherra, Árni M. 

Mathiesen, hefði skipað Þorstein Davíðsson héraðsdómara við Héraðsdóm Norðurlands 

eystra og Héraðsdóm Austurlands.86  

Skipun þessi var gríðarlega umdeild og mikið fjallað um hana í fjölmiðlum og á 

samfélagsmiðlum en Þorsteinn var, af hálfu dómnefndar, ekki talinn hæfasti 

einstaklingurinn til starfans sem sótti um stöðuna. Árni Mathiesen fjármálaráðherra,  

sem sá um skipunina fyrir hönd dómsmálaráðherra, vegna vanhæfis Björns 

Bjarnasonar, gekk því gegn áliti dómnefndarinnar þegar hann skipaði Þorstein í 

embættið. Fór svo að einn umsækjandanna stefndi ákvörðun Árna um skipan Þorsteins 

fyrir dómi og voru dæmdar miskabætur þar sem dómstólar komust að þeirra 

niðurstöðu að skipunin hefði verið afar ófagleg.87 Það sem var ekki síður til þess að 

skapa usla í samfélaginu er sú staðreynd að Þorsteinn er sonur Davíðs Oddsonar, 

                                                                  

85 capacent.is, „Mat á störfum ráðherra,” Fréttir og fróðleikur, Þjóðarpúlsinn, 6. desember 2010. 
http://www.capacent.is/frettir-og-frodleikur/thjodarpulsinn/thjodarpulsinn/?NewsID=d9225d90-
8d50-4839-9603-5cb83de6dfaf (sótt 10.04 2013). 
86 Innanríkisráðuneytið, „Skipun dómara við héraðsdóm,“ Útgáfa, 20. desember 2007. 
http://www.innanrikisraduneyti.is/frettir/frettatilkynningar/nr/6371 (sótt 10.04 2013). 
87 eyjan.pressan.is, „Ráðning Þorsteins Davíðssonar afar ófagleg. Árni Mathiesen og ríkið dæmt til greiðslu 
skaðabóta,“ eyjan.pressan.is, 23. apríl 2010. http://eyjan.pressan.is/frettir/2010/04/23/radning-
thorsteins-davidssonar-afar-ofagleg-arni-mathiesen-og-rikid-daemt-til-greidslu-skadabota/ (sótt 10.04 
2013). 

http://www.capacent.is/frettir-og-frodleikur/thjodarpulsinn/thjodarpulsinn/?NewsID=d9225d90-8d50-4839-9603-5cb83de6dfaf
http://www.capacent.is/frettir-og-frodleikur/thjodarpulsinn/thjodarpulsinn/?NewsID=d9225d90-8d50-4839-9603-5cb83de6dfaf
http://www.innanrikisraduneyti.is/frettir/frettatilkynningar/nr/6371
http://eyjan.pressan.is/frettir/2010/04/23/radning-thorsteins-davidssonar-afar-ofagleg-arni-mathiesen-og-rikid-daemt-til-greidslu-skadabota/
http://eyjan.pressan.is/frettir/2010/04/23/radning-thorsteins-davidssonar-afar-ofagleg-arni-mathiesen-og-rikid-daemt-til-greidslu-skadabota/


  

39 

 

fyrrverandi forsætisráðherra og fyrrum formaður Sjálfstæðisflokksins og hafði Árni um 

langa hríð setið í ríkisstjórn sem að Davíð fór með forsæti fyrir. 

Sé rýnt í mælingar Capacent á ánægju með störf Árna í stóli fjármálaráðherra 

fyrir og eftir skipunina kemur eftirfarandi í ljós:  

Þegar að ánægja með störf Árna var mæld í september 2007 voru 34,2% 

svarenda ánægðir með störf hans. Þegar mælingin var endurtekin í apríl 2008  var 

hlutfallið 8,2%, ánægja með hans störf hafði því minnkað um heil 26,0% frá síðustu 

könnun.88 Þegar að meðalbreyting á ánægju með ráðherra ríkisstjórnarinnar er lögð 

saman á þessu tímabili þá minnkaði ánægja með ráðherra ríkisstjórnarinnar að 

meðaltali um 18,7%. Meðalánægja með ráðherra úr röðum Sjálfstæðisflokksins 

minnkaði því um 22,2%.  

Ánægja með störf fjármálaráðherra minnkaði því um 26% á milli þeirra kannana sem 

að voru gerðar sitthvoru megin við skipun hans á héraðsdómaranum. Á sama tíma 

minnkaði meðalánægja með störf ráðherra ríkisstjórnarinnar um tæp 19%. Ljóst er að 

þrátt fyrir að traust á alla ráðherra hafi minnkað töluvert á milli kannana þá er 8,2% 

ánægja með störf ráðherra gífurlega lítið og það minnsta sem sést hafði fram að þeim 

tíma og tæplega helmingi minna en ánægja með þann ráðherra sem næstur var fyrir 

ofan Árna í mælingunum. 

 

5.14. Tölfræðileg samantekt 

Í dæmunum hér að framan hef ég tekið saman þá breytingu sem orðið hefur á ánægju 

með ráðherra á milli tveggja kannanna sem gerðar hafa verið fyrir og eftir umdeilanlega 

stöðuveitingu þar sem að spjótin hafa borist að einstökum ráðherra. Þrír mælikvarðar 

voru notaðir. Í fyrsta lagi var mæld ánægjubreyting hjá umræddum ráðherra fyrir og 

eftir stöðuveitinguna. Í öðru lagi var sú ánægjubreyting borin saman við meðal 

ánægjubreytingu hjá ráðherrum ríkisstjórnarinnar, það er að segja hvort að 

ánægjubreyting hjá ráðherra hafi verið neikvæðari en breytingin að meðatali hjá hinum 

ráðherrum ríkisstjórnarinnar. Með sama hætti var ánægjubreytingin síðan borin saman 

við breytingar samflokksráðherra viðkomandi. Hugsunin á bakvið slíkt er að lágmarka 

                                                                  

88 capacent.is, „Aukin ánægja með störf flestra ráðherra,” Fréttir og fróðleikur, Þjóðarpúlsinn, 3. desember 
2008. http://www.capacent.is/Frettir-og-
frodleikur/Thjodarpulsinn/Thjodarpulsinn/2008/12/03/Aukin/ (sótt 10.04 2013). 

http://www.capacent.is/Frettir-og-frodleikur/Thjodarpulsinn/Thjodarpulsinn/2008/12/03/Aukin/
http://www.capacent.is/Frettir-og-frodleikur/Thjodarpulsinn/Thjodarpulsinn/2008/12/03/Aukin/

skekkju vegna vinsældarbreytingar á ríkisstjórninni/flokki viðkomandi  í heild sinni 

sem að myndi þá skila sér nokkuð jafnt yfir alla ráðherra ríkisstjórnarinnar/flokksins. 

Þá er einnig litið til þeirrar athygli sem að hver og ein stöðuveiting hefur skapað og 

hvort umfjöllun um hana hafi verið gagnrýnin eða ekki. 

Tafla 1: Ánægjubreyting: 

  

Ánægja með ráðherra 
minnkaði 

Neikvæð breyting 
gagnvart ríkisstjórn 

Neikvæð breyting 
gagnvart 
samflokksráðherrum 

5.1 x x x 

5.2     x 

5.3       

5.4 x     

5.5 x x   

5.6 x x x 

5.7       

5.8 x x x 

5.9 x x x 

5.10       

5.11 x     

5.12 x x x 

5.13 x x x 

 

Þegar að tölfræði ánægjubreytinga úr þeim þrettán dæmum sem fjallað hefur verið 

um hér eru tekin saman kemur eftirfarandi í ljós: 

- Í 9 af 13 tilfellum minnkaði ánægja með ráðherra á milli kannanna. 

- Í 7 af 13 tilfellum varð neikvæð breyting á ánægju með ráðherra miðað við 

meðaltal annarra ráðherra ríkisstjórnarinnar. 

- Í 7 af 13 tilfellum varð neikvæð breyting á ánægju með ráðherra miðað við 

meðaltal annarra ráðherra úr sama flokki. 

Tafla 2: Athyglis- og gagnrýnisskoðun: 

  

Athygli Gagnrýnin umfjöllun 

5.1 mikil já 

5.2 mikil já 

5.3 lítil nei 

5.4 mikil já 

5.5 lítil nei 

5.6 mikil já 

5.7 mikil já 

5.8 mikil já 

5.9 mikil nei 

5.10 mikil já 

5.11 mikil já 

5.12 lítil já 

5.13 mikil já 

 

Þegar að tölfræði athyglis- og gagnrýnisskoðunar úr þeim þrettán dæmum sem fjallað 

hefur verið um hér eru tekin saman kemur eftirfarandi í ljós: 

- Í 10 af 13 tilfellum vakti stöðuveitingin mikla athygli hjá fjölmiðlum. 

- Í 10 af 13 tilfellum var fjallað að einhverju leyti með gagnrýnum hætti um 

stöðuveitinguna í fjölmiðlum. 

6. Niðurstöður  

Þegar að þau þrettán dæmi sem hér hafa verið skoðuð eru tekin saman kemur í ljós að í 

níu tilfellum minnkaði ánægja með ráðherra á milli þeirra kannanna Capacent sem voru 

næst á undan og næst á eftir umdeildu stöðuveitingunni. Rétt er þó að taka fram að í 

tveim tilfellum var um sama tímabil að ræða hjá sama ráðherranum (5.8 og 5.9) og því 

hugsanlega nær lagi að líta á þetta sem átta af tólf tilfellum. Séu ánægjubreytingarnar 

bornar saman við meðalbreytingu annarra ráðherra var um að ræða neikvæða 

breytingu í sjö tilfellum af þrettán, bæði gagnvart öðrum ráðherrum ríkisstjórnar og 

gagnvart samflokksráðherrum.  

Einnig er áhugavert að skoða dæmin að teknu tilliti til þeirrar athygli og 

umfjöllunar sem að stöðuveitingarnar hlutu og því hvort að sú umfjöllun hafi að 

einhverjum hluta verið gagnrýnin á stöðuveitinguna. Þegar að þær þrjár stöðuveitingar 

sem vöktu litla athygli samkvæmt mati höfundar eru settar til hliðar sést að neikvæð 

ánægjubreyting gagnvart samflokksráðherrum á sér stað í sex af tíu skiptum. Sömu sögu 

er að segja ef að þær stöðuveitingar sem ekki hlutu gagnrýna umfjöllun eru settar til 

hliðar, þá á neikvæð ánægjubeyting gagnvart samflokksráðherrum sér stað í sex af tíu 

skiptum. 

Þó svo að stöðuveitingarnar sem hér hafa verið skoðaðar uppfylli ekki þann 

fjölda sem þarf til þess hægt sé að draga marktækar ályktanir gefa niðurstöðurnar samt 

áhugaverðar vísbendingar. Frá þeim sjónarhornum sem beitt hafa verið í ritgerðinni 

hefur í öllum tilfellum meirihluti umdeildu stöðuveitinganna haft neikvæð áhrif á 

almenna ánægju með störf ráðherra. Sérstaklega tel ég að samanburður við 

samflokksráðherra viðkomandi, þegar að þau mál sem vekja litla athygli eru tekin til 

hliðar, ætti að geta gefið ágætis vísbendingu um það hvort umdeildar stöðuveitingar hafi 

áhrif á almenna ánægju með ráðherra. Að leggja mat á athygli getur þó reynst töluvert 

snúið og hægt er að beita mörgum nálgunum í þeim efnum og sú sem notast var við hér 

þarf ekki að vera sú nákvæmasta eða rökréttasta.  

7. Lokaorð 

Pólitískar stöðuveitingar hafa tíðkast frá upphafi opinberar stjórnsýslu á Íslandi og 

tíðkast vafalítið enn í einhverjum mæli. Þolinmæði gagnvart slíku í samfélaginu er þó á 

undanhaldi að því er virðist og á gervihnattaöld er orðið töluvert auðveldara að skapa 

umræðu og vekja athygli á umdeildum stöðuveitingum innan stjórnkerfisins. Þetta getur 

leitt til þess að umdeildar stöðuveitingar séu með tímanum að verða ráðherrum 

áhættusamari. Í þessu sambandi er til dæmis áhugavert að skoða skipun Árna Páls 

Árnasonar, núverandi formanns Samfylkingarinnar, á umboðsmanni skuldara. Þegar að 

umræðan og gagnrýnin á skipunina náði hámarki sá hann þann kost skárstan að hringja 

í nýskipaðan embættismanninn og biðja hann um að segja af sér. Mikið hafi verið fjallað 

um málið og sá til dæmis Guðfríður Lilja Grétarsdóttir þingmaður Vinstri Grænna, 

samstarfsflokk Samfylkingar í ríkisstjórn, ástæðu til það tjá sig um skipunina. Taldi hún 

að öllum líkindum að skipunin hefði verið af pólitískum meiði og sakaði á sama tíma 

báða stjórnarflokkana um að gerast sekir um fyrirgreiðslupólitík.89 

Í viðtalinu á Rúv taldi Guðfríður Lilja í raun upp nokkur dæmi um stöðuveitingar 

sem væru ámælisverðar. Þessar stöðuveitingar eru hins vegar fæstar skipaðar af 

ráðherra, heldur á lægri þrepum stjórnsýslunnar. Minna fer fyrir slíkum tilfellum í 

umræðunni heldur en þegar að ráðherra kemur beint að skipuninni, en þau eiga sér 

vafalítið stað þrátt fyrir það. Áhugavert væri að kanna hversu mikið traust almenningur 

ber til hins opinbera í heild sinni en Capacent hefur reyndar reglulega gert kannanir á 

trausti sem almenningur ber til ýmissa stofnanna samfélagsins.90 Í þeim mælingum 

rekur Alþingi jafnan restina. Hafa verður í huga að umdeildar stöðuveitingar geta ekki 

síður haft áhrif á ánægju og traust til þeirra stofnanna sem að skipunin varðar, heldur en 

á þann ráðherra sem að skipar í embættið. Í því samhengi má meðal annars líta til 

dómskerfisins og Seðlabankans þar sem að umdeildar embættisveitingar hafa regulega 

skotið upp kollinum á síðustu árum. Í könnuninni sem vísað í hér að ofan sést að þessar 

njóta ekki mikils trausts, sér í lagi Seðlabankinn.  

                                                                  

89eyjan.pressan.is, „Guðfríður Lilja: Báðir stjórnarflokkarnir sekir um pólitískar stöðuveitingar,“ 
pressan.is, 8. maí 2010. http://eyjan.pressan.is/frettir/2010/08/05/gudfridur-lilja-badir-
stjornarflokkarnir-sekir-um-politiskar-stoduveitingar/ (sótt 26.04. 2013). 
90 capacent.is, „Traust til stofnanna“ Fréttir og fróðleikur, Þjóðarpúlsinn, 6. mars 2012.  
http://www.capacent.is/frettir-og-frodleikur/thjodarpulsinn/thjodarpulsinn/?NewsID=1624adf0-c5ec-
499f-bedf-c1b40a122274 (sótt 26.04 2013). 

Ráðherrar í ríkisstjórn eru dæmdir af verkum sínum. Hvaða ástæður sem geta 

legið að baki pólitískri stöðuveitingu, hvort sem það er til þess að launa flokkshollustu 

eða til þess að auka pólitískt vægi sitt eða flokksins innan stjórnsýslunnar, getur það 

haft áhrif á almenna ánægju í garð ráðherrans og lagt ákveðinn þunga á vogaskálarnar í 

næstu kosningum. Til þess að verða langlífur í pólitík er nokkuð mikilvægt fyrir 

stjórnmálamann að finna rétt vægi á milli þess að halda sínu nánasta tengslaneti 

ánægðu og á sama tíma skapa traust gagnvart almenningi. Stóran hluta síðustu aldar 

þurftu stjórnmálamenn ekki sérstaklega að hafa áhyggjur af því að fyrirgreiðsla þeirra 

til flokksmanna hefði stór áhrif á almennt traust í þeirra garð en á síðustu áratugum 

hefur gagnrýni á fyrirgreiðslustjórnmál og pólitískar stöðuveitingar verið að aukast. 

Verkefni þetta gefur ákveðnar vísbendingar um sú þróun sé ekki á undanhaldi. 

